
«ពួកគេនឹងចូលមកប្រើខ្ញុំ ក្នុងពេលដែលសន្តិសុខឈរយាមនៅ
មាត់ទ្វា រ»។

Maia (មិនមែនឈ្មោះ ពិត) បានធ្វើដំណើ រមកប្រទេសកម្ពុជា ដោយគិតថានាងនឹងបានធ្វើការនៅសណ្ឋា គារមួយ។ នាងគិតថា

នាងអាចរកប្រាក់បានគ្រប់គ្រាន់ដើម្បីផ្ញើឲ្យកូនៗនាងនៅផ្ទះ។ អ្នកបើកបរម្នា ក់បានមកយកនាងនៅព្រលានយន្តហោះ ប៉ុន្តែ
ក្រោយពេលជិះជាច្រើនម៉ោ ងនៅក្នុងរថយន្ត នាងចាប់ផ្ដើមព្រួយបារម្ភថា តើគេយកនាងទៅទីណា។ នៅពេលដែលនាងបាន

ទៅដល់ទីតាំងប្រព្រឹត្តអំពើឆបោកដែលគេស្គា ល់ថា “Park 8” (PV01 ) នាងដឹងភ្លា មៗថាមានអ្វីខុសពីធម្មតា។ រថយន្តដែល

នាងជិះត្រូវបានបើកកាត់តាមច្រកទ្វា រដោយមានសន្តិសុខពិនិត្យស្លា កលេខ និងដឹកនាំចរាចរណ៍ ។ ពួកគេពាក់ឯកសណ្ឋា នពណ៌
ខ្មៅ  ហើយពួកគេភាគច្រើនបានបិទមុខ។ នៅពេលនាងចេញពីឡាន នាងត្រូវបានគេនាំទៅកាន់ការិ យាល័យមួយ ដោយមាន

សន្តិសុខពីរនាក់ក្រៀកដៃនាងម្នា ក់ម្ខា ង ហើយថៅកែបានប្រាប់នាងឱ្យចុះកិច្ចសន្យា។

សន្តិសុខបានយក Maia ទៅបន្ទប់របស់នាង។ គ្រប់កន្លែងដែលនាងទៅ ក្នុងទីតាំងប្រព្រឹត្តអំពើឆបោកនោះ តែងតែមានសន្តិ
សុខនៅក្បែរនៅចាំមើល។ នៅពេលដែលអ្នកនៅក្នុងនោះបង្កបញ្ហា ដល់ថៅកែ ដូចជាមិនចង់ធ្វើការ សន្តិសុខនឹងចូលទៅក្នុង

បន្ទប់ដោយមានដំបងឆក់ ហើយធ្វើអ្វីដូចដែលថៅកែប្រាប់ឱ្យពួកគេធ្វើ។

Maia ត្រូវបានផ្តល់ភារកិច្ចឱ្យទាក់ទង និងធ្វើការឆបោកពលរដ្ឋអាមេរិ ក។ ក្រុ មហ៊ុនបានកំណត់គោលដៅឆបោកលើជនជាតិ
អាមេរិ ក។ នៅពេលដែលនាងមិនបានសម្រេចតាមគោលដៅការងាររបស់នាង សន្តិសុខម្នា ក់បាននាំនាងទៅបន្ទប់ងងឹតមួយ 

ហើយចាក់សោទ្វា រ។ នៅពេលដែលអ្នកគ្រប់គ្រងមកដល់បន្ទប់ងងឹតនោះដើម្បីចាប់រំលោភនាង ទ្វា រត្រូវបានបើកដោយសន្តិសុខ

ដែលឈរយាម នៅពេលដែលអ្នកគ្រប់គ្រងទាំងនោះចាប់រំលោភនាង។

1. សេចក្តីសង្ខេប

1

1. អង្គការលើកលែងទោសអន្តរជាតិ ប្រើប្រាស់លេខកូដដើម្បីសំដៅទៅលើទីតាំងដែលប្រើប្រាស់សម្រាប់ការប្រព្រឹត្តអំពើឆបោក។ ឧទាហរណ៍ មួយគឺលេខកូដ
“PV01”។ ការប្រើប្រាស់លេខកូដត្រូវតម្រូវឱ្យមាន ដោយសារទីតាំងទាំងនោះត្រូវបានគេហៅដោយឈ្មោះ ផ្សេងៗគ្នា  ដែលភាគច្រើនមិនមែនជាឈ្មោះ ផ្លូវការ ហើយអាច
បង្កឱ្យមានការភាន់ច្រឡំ។ ក្នុងករណី ដែលជនរងគ្រោះជាច្រើនហៅទីតាំងណាមួយដោយប្រើឈ្មោះ ដូចគ្នា  អង្គការលើកលែងទោសអន្តរជាតិ នឹងប្រើឈ្មោះ នោះ រួ មជាមួយ
លេខកូដដែលអង្គការបានកំណត់សម្រាប់ទីតាំងនោះ ឧទាហរណ៍  “Park 8” (ឈ្មោះ ) និង “PV01” (លេខកូដ)។ រាល់លេខកូដសម្រាប់ទីតាំងទាំងនេះ ព្រមទាំង
ព័ត៌មានលម្អិតអំពីទីតាំងនីមួយៗ អាចរកបាននៅក្នុងឧបសម្ព័ន្ធនៃរបាយការណ៍ មុនៗរបស់អង្គការលើកលែងទោសអន្តរជាតិ ស្តីពីទីតាំងប្រព្រឹត្តអំពើឆបោកនៅក្នុង
ប្រទេសកម្ពុជា។ សូមមើលរបាយការណ៍ របស់អង្គការលើកលែងទោសអន្តរជាតិ ក្រោមចំណងជើងថា “I Was Someone Else’s Property”: Slavery, Human
Trafficking and Torture in Cambodia’s Scamming Compounds” (“ខ្ញុំគឺជាទ្រព្យសម្បត្តិរបស់អ្នកដទៃ”៖ ទាសភាព ការជួញដូរមនុស្ស និងការធ្វើទារុ ណកម្ម
នៅក្នុងទីតាំងប្រព្រឹត្តអំពើឆបោកនៅកម្ពុជា) (លេខយោង៖ ASA 23/9447/2025) ចុះថ្ងៃទី២៦ ខែមិថុនា ឆ្នាំ ២០២៥
https://www.amnesty.org/en/documents/asa23/9447/2024/en/ (ហៅថា Someone Else’s Property - ទ្រព្យសម្បត្តិរបស់អ្នកដទៃ) និងរបាយការណ៍
របស់អង្គការលើកលែងទោសអន្តរជាតិ ចំណងជើងថា “Falling Through the Cracks: Cambodia’s “Crackdown” on Scamming Compounds and the
Victims it has Failed” (បរាជ័យក្នុងការបង្ក្រា ប៖ បរាជ័យនៃ “ការបង្ក្រា ប” លើទីតាំងប្រព្រឹត្តអំពើឆបោក និងការជួយដល់ជនរងគ្រោះ របស់កម្ពុជា) (លេខយោង៖
ASA 23/1093/2026) ចុះថ្ងៃទី៨ ខែមិថុនា ឆ្នាំ ២០២៦ https://www.amnesty.org/en/documents/ASA23/1093/2026/en/ (ហៅថា Falling Through
the Cracks - បរាជ័យក្នុងការបង្ក្រា ប)។

https://www.amnesty.org/en/documents/asa23/9447/2024/en/
https://www.amnesty.org/en/documents/ASA23/1093/2026/en/

Maia ត្រូវបានគេរំលោភបីដងក្នុងបន្ទប់ងងឹតនោះ។ នាងមិនមែនជាមនុស្សតែម្នា ក់ទេដែលត្រូវបានគេរំលោភ។ អង្គការលើក

លែងទោសអន្តរជាតិបាននិយាយជាមួយអ្នកដែលបានរួ ចខ្លួនបីនាក់ផ្សេងទៀតដែលមកពីទីតាំង Park 8 ដែលពួកគេក៏ត្រូវបាន

គេរំលោភ ពេលដែលនៅក្នុងទីតាំងនោះដែរ។

Maia ចាំបានថា សន្តិសុខមានប្រដាប់ដោយដំបងឆក់ និងកាំភ្លើងខ្លី ហើយមានអ្នកខ្លះមានកាំភ្លើងធំជាង។ នាងថែមទាំងបាន

និយាយថា មានមនុស្សដែលមើលទៅហាក់ដូចជាពួកគេបំរើ ការនៅក្នុងជួរយោធា បានមកទីតាំងប្រព្រឹត្តអំពើឆបោកនោះ 

នៅពេលដែលថៅកែមក។ នៅពេលបង្ហា ញរូ បភាពនៃទីតាំងប្រព្រឹត្តអំពើឆបោក Park 8 នាងចំណាំបានច្រកទ្វា រ និងអគារ។ 

ហើយនៅពេលដែលបង្ហា ញរូ បភាពរបស់សន្តិសុខនៅទីតាំងនោះ នាងបានកំណត់អត្តសញ្ញា ណបុគ្គលម្នា ក់ពីរូ បថតមួយ។ ក្នុង

អំឡុងពេលនៃការបង្រ្កា បនៅខែកក្កដា ឆ្នាំ ២០២៥ របស់រដ្ឋា ភិបាល នាងបានរត់គេចខ្លួន នៅពេលដែលថៅទីតាំងប្រព្រឹត្តអំពើ
ឆបោកនោះក៏រត់គេចខ្លួនដែរ។

ក្រុ មហ៊ុនសន្តិសុខ ស៊ីឃ្យូរី ធី រី ស្ប៉ន ដែលត្រូវបានលើកឡើងនៅក្នុងរបាយការណ៍ នេះ ជាក្រុ មហ៊ុនដែលបានផ្តល់សេវាសន្តិសុខ

នៅទីតាំងប្រព្រឹត្តអំពើឆបោក Park 8 ។

បទពិសោធន៍របស់ Maia ជាផ្នែកមួយនៃឯកសារដែលត្រូវបានចងក្រង ដែលវាឆ្លុះបញ្ចាំ ងពីរបៀបដំណើ រការនៃឧស្សាហកម្ម
ប្រព្រឹត្តអំពើឆបោកទូទាំងប្រទេសកម្ពុជា។

Maia’s story, illustration by Colin Foo.

អង្គការលើកលែងទោសអន្តរជាតិបានកត់ត្រាអំពីវត្តមានរបស់សន្តិសុខឯកជនដែលធ្វើប្រតិបត្តិការនៅទីតាំងប្រព្រឹត្ត
អំពើឆបោកទាំងអស់៨២ ដែលខ្លួនបានសិក្សានៅចន្លោះ ឆ្នាំ ២០២៤ ដល់ឆ្នាំ ២០២៦ ដោយមានអ្នកដែលបានរួ ចខ្លួនពីទីតាំង

ប្រព្រឹត្តអំពើឆបោកជាច្រើននាក់ រៀបរាប់ដូចៗគ្នា អំពីចំនួនបុគ្គលិកសន្តិសុខដែលមានចំនួនរាប់សិបនាក់ ហើយជួនកាលមាន

រហូតដល់រាប់រយនាក់ ដែលសន្តិសុខទាំងនោះមានតួនាទីឃុំឃាំងមនុស្ស រារាំងការរត់គេចខ្លួន ដាក់ទណ្ឌ កម្មអ្នកណា

ដែលហ៊ា នតដៃឬប្រឆាំង ហើយក្នុងករណី ជាច្រើនបានចូលរួ មដោយផ្ទា ល់នៅក្នុងការធ្វើទារុ ណកម្ម និងការរំលោភបំពាន

ធ្ងន់ធ្ងរផ្សេងៗទៀតផងដែរ។

អង្គការលើកលែងទោសអន្តរជាតិបានកំណត់អត្តសញ្ញា ណក្រុ មហ៊ុនសន្តិសុខយ៉ា ងតិចចំនួនប្រាំគឺ៖

ក្រុ មហ៊ុនសន្តិសុខ លាភសំណាង ស៊ីឃ្យួរឹធី ឯ.ក

ក្រុ មហ៊ុនសន្តិសុខ ស៊ីឃ្យូរីធី រីស្ប៉ន (ខេមបូឌា) ឯ.ក

ក្រុ មហ៊ុនសន្តិសុខ ហ្សេតឌី ស៊ីឃ្យួរឹធី ឯ.ក

ក្រុ មហ៊ុនសន្តិសុខ តារា ស៊ីឃ្យួរឹធី សឺវីស ឯ.ក

ក្រុ មហ៊ុនសន្តិសុខ បេស (ខេមបូឌា) ស៊ីឃ្យូរឹធី សឺវីស ឯ.ក

ដែលក្រុ មហ៊ុនទាំងនេះកំពុងផ្តល់សេវាកម្មសន្តិសុខដល់ទីតាំងប្រព្រឹត្តអំពើឆបោកយ៉ា ងហោចណាស់ ២៣ទីតាំង។

អង្គការលើកលែងទោសអន្តរជាតិ ក៏បានរកឃើញទំនាក់ទំនងរវាងសមាជិកដែលកំពុងបម្រើការងារនៅក្នុងកង

យោធពលខេមរភូមិន្ទ(RCAF) និងនគរបាលជាតិកម្ពុជា ជាមួយទីតាំងប្រព្រឹត្តអំពើឆបោកយ៉ា ងហោចណាស់ 

២២កន្លែង ក្នុងចំណោមទីតាំងសរុ បចំនួន ៨៦ ដែលមានទីតាំងនៅក្នុងខេត្តចំនួន ១០។

អង្គការលើកលែងទោសអន្តរជាតិអំពាវនាវឱ្យមានការស៊ើបអង្កេតលើក្រុ មហ៊ុនសន្តិសុខទាំងនេះ រួ មទាំងម្ចា ស់ នាយក និងអ្នក

គ្រប់គ្រង ព្រមទាំងបុគ្គលិកសន្តិសុខមួយចំនួន (ប្រសិនបើពាក់ព័ន្ធ) និងតួអង្គផ្សេងទៀត ដូចជាបុគ្គលមកពីជួរយោធា ប៉ូលិស 

អ្នកដែលមានទំនាក់ទំនងនយោបាយ ចំំពោះការរួ មចំណែករបស់ពួកគេក្នុងការរំលោភសិទ្ធិមនុស្សធ្ងន់ធ្ងរ និងឧក្រិដ្ឋកម្មផ្សេង

ទៀតនៅក្រោមច្បាប់ជាតិ និងអន្តរជាតិ ។

ក្នុងរយៈពេលបីឆ្នាំ កន្លងមកនេះ អង្គការលើកលែងទោសអន្តរជាតិបានធ្វើការស៊ើបអង្កេតលើឧស្សាហកម្មឆបោកនៅកម្ពុជា 

ហើយកំណត់បាននូវទីតាំងប្រព្រឹត្តអំពើឆបោកចំនួន ៨៦ ទីតាំងនៅទូទាំងប្រទេស ដោយសម្ភា សអ្នកដែលបានរួ ចខ្លួនពីទីតាំង

ប្រព្រឹត្តអំពើឆបោកទាំងនោះជាង ១៥០នាក់ និងពិនិត្យមើលកំណត់ត្រាជនរងគ្រោះបន្ថែមជាង ៤០០នាក់។ ការស្រាវជ្រាវនោះ

បាននាំឱ្យមានការចេញផ្សាយរបាយការណ៍ ចំនួន២គឺ៖ “ខ្ញុំគឺជាទ្រព្យសម្បត្តិរបស់អ្នកដទៃ”៖ ទាសភាព ការជួញដូរមនុស្ស និង

ការធ្វើទារុ ណកម្មនៅក្នុងទីតាំងប្រព្រឹត្តអំពើឆបោកនៅកម្ពុជា (ខែមិថុនា ឆ្នាំ ២០២៥) និងបរាជ័យក្នុងការបង្ក្រា ប៖ បរាជ័យនៃ 

“ការបង្ក្រា ប” លើទីតាំងប្រព្រឹត្តអំពើឆបោក និងការជួយដល់ជនរងគ្រោះ របស់កម្ពុជា (ខែមិថុនា ឆ្នាំ ២០២៦) ។

របាយការណ៍ បច្ចុប្បន្ននេះពិនិត្យទៅលើតួអង្គ ឬក្រុ មអ្នករួ មចំណែកសំខាន់មួយក្រុ ម ក្នុងការប្រព្រឹត្តការរំលោភសិទ្ធិមនុស្សនៅ

ទីតាំងប្រព្រឹត្តអំពើឆបោក៖ ក្រុ មនោះគឺក្រុ មហ៊ុនសន្តិសុខឯកជនដែលការពារនៅទីតាំងប្រព្រឹត្តអំពើឆបោក។ ឯកសារនេះធ្វើ
កំណត់ត្រាភស្តុតាង កំណត់អត្តសញ្ញា ណក្រុ មហ៊ុនសន្តិសុខយ៉ា ងតិចចំនួន៥ ដែលផ្តល់សេវាសន្តិសុខដល់ទីតាំងប្រព្រឹត្ត
អំពើឆបោកយ៉ា ងតិចចំនួន ២៣កន្លែង ចាប់ពីដើមខែធ្នូ ឆ្នាំ ២០២១ ដល់ខែមិថុនា ឆ្នាំ ២០២៦ ដែលទីតាំងប្រព្រឹត្តអំពើឆបោក

ទាំងនោះមាននៅពាសពេញប្រទេស រួ មមានក្នុងខេត្ត ព្រះសីហនុ កោះកុង បន្ទា យមានជ័យ ស្វា យរៀង កំពត ត្បូងឃ្មុំ 

មណ្ឌ លគិរី  ព្រៃវែង តាកែវ និងព្រះវិ ហារ។ របាយការណ៍ នេះក៏បានពិនិត្យមើលទៅលើទំនាក់ទំនងរវាងក្រុ មហ៊ុនសន្តិសុខទាំង

នេះ ជាមួយមន្រ្តីប៉ូលីស និងយោធាផងដែរ។

ដើម្បីកំណត់អត្តសញ្ញា ណក្រុ មហ៊ុនសន្តិសុខដែលកំពុងប្រតិបត្តិការនៅទីតាំងប្រព្រឹត្តអំពើឆបោក អង្គការលើកលែងទោសអន្តរ

ជាតិបានពឹងផ្អែកលើប្រភពព័ត៌មានដូចខាងក្រោម៖

ការចុះទៅពិនិត្យទីតាំងជាក់ស្តែងចំនួន៨២ នៃទីតាំងប្រព្រឹត្តអំពើឆបោកទាំង៨៦ទីតាំង ដែលបានកំណត់នៅក្នុង

របាយការណ៍ ឆ្នាំ ២០២៥ និងរបាយការណ៍ ខែមិថុនា ឆ្នាំ ២០២៦ របស់ខ្លួន។ ក្នុងអំឡុងពេលចុះពិនិត្យទាំងនេះ ក្រុ មអ្នក

1.1 វិ ធីសាស្រ្ត

ស្រាវជ្រាវបានថតរូ បអ្នកការពារសន្តិសុខ ដែលអនុញ្ញា តឱ្យពួកគេកំណត់ស្លា កសញ្ញា  និងឯកសណ្ឋា នរបស់ក្រុ មហ៊ុន 

និងបង្ហា ញរូ បថតទៅកាន់អ្នកដែលបានរួ ចខ្លួនពីទីតាំងប្រព្រឹត្តអំពើឆបោកទាំងនោះ។

ការសម្ភា សជាមួយអ្នកដែលបានរួ ចខ្លួនចំនួន ១៥១នាក់ មកពីទីតាំងប្រព្រឹត្តអំពើឆបោក ដែលបានធ្វើឡើងនៅ

ចន្លោះ ខែមករា ឆ្នាំ ២០២៣ ដល់ខែកញ្ញា  ឆ្នាំ ២០២៦ ដែលពួកគេភាគច្រើនបានធ្វើការចំណាំស្លា កសញ្ញា របស់ក្រុ មហ៊ុន

សន្តិសុខ និងបានពិពណ៌ នាអំពីការរំលោភបំពានដែលធ្វើឡើងដោយក្រុ មសន្តិសុខ។

កំណត់ទីតាំងភូមិសាស្ត្រនៃវីដេអូដែលបានបង្ហោះ ដោយគណនីប្រព័ន្ធផ្សព្វផ្សាយសង្គមចំនួន ២២២ ដែលត្រូវ

បានបញ្ជា ក់ថាជាកម្មសិទ្ធិរបស់អ្នកយាម ឬបង្ហា ញពីសន្តិសុខកំពុងធ្វើការការពារនៅទីតាំងប្រព្រឹត្តអំពើឆបោក។ 

អង្គការលើកលែងទោសអន្តរជាតិបានពិនិត្យវី ដេអូ និងរូ បភាពជាង ២៥,០០០ ពីគណនីទាំងនេះនៅចន្លោះ ខែមិថុនា 

និងខែសីហា ឆ្នាំ ២០២៦។

ពិនិត្យព័ត៌មាន និងឯកសារដែលបោះផ្សាយដោយក្រុ មហ៊ុន ឬបុគ្គលិករបស់ពួកគេ រួ មទាំងឯកសារសាជីវកម្មដែល

បានដាក់ជូនក្រសួងពាណិ ជ្ជកម្ម។ ការផ្សាយពាណិ ជ្ជកម្មការងារដែលបានបង្ហោះ នៅលើទំព័រក្រុ មហ៊ុនតាមរយៈ 

Telegram, Facebook និង TikTok ចន្លោះ ខែមករា ឆ្នាំ ២០២៥ និងខែសីហា ឆ្នាំ ២០២៦ និងព័ត៌មានផ្សេងទៀត

ដែលបានបង្ហោះ នៅលើគេហទំព័ររបស់ក្រុ មហ៊ុន ឬប្រព័ន្ធផ្សព្វផ្សាយសង្គមរបស់ពួកគេ។

ការវិ ភាគរូ បថត និងវី ដេអូដែលបានមកពីទីតាំងប្រព្រឹត្តអំពើឆបោក ដើម្បីវាយតម្លៃថាតើបុគ្គលដែលបានបង្ហា ញ ជា

អតីតសមាជិកនៃកងយោធពលខេមរភូមិន្ទ ឬនគរបាលជាតិ ឬបច្ចុប្បន្នជាសមាជិកកំពុងបំរើការនៅកង

យោធពលខេមរភូមិន្ទ ឬនគរបាលជាតិ ដោយផ្អែកលើឯកសណ្ឋា ន គ្រឿងឥស្សរិយយស ចំណាត់ថ្នា ក់(ស័ក្ត) 

និងសូចនាករកំណត់អត្តសញ្ញា ណផ្សេងទៀត។

ការវិភាគរូ បភាពតាមផ្កា យរណប ដើម្បីកំណត់ទីតាំងយាមជាក់លាក់ និងប៉មហេដ្ឋា រចនាសម្ព័ន្ធសន្តិសុខផ្សេងទៀត

នៅក្នុងទីតាំងប្រព្រឹត្តអំពើឆបោក។ ។

ប្រភព និងឯកសារបន្ទា ប់បន្សំជាច្រើនទៀត រួ មទាំងរបាយការណ៍ ដែលចេញផ្សាយដោយអង្គការសហប្រជាជាតិ 

និងអង្គការសង្គមស៊ីវិ ល របាយការណ៍ បានមកពីប្រព័ន្ធផ្សព្វផ្សាយ ការកំណត់ការដាក់ទណ្ឌ កម្ម និងឯកសារពាក់ព័ន្ធ
ផ្សេងទៀត។

ឧបសម្ព័ន្ធ១ នៃរបាយការណ៍ នេះគូសបញ្ជា ក់ព័ត៌មានលម្អិតសំខាន់ៗអំពីទីតាំងប្រព្រឹត្តអំពើឆបោកចំំនួន ២៣ទីតាំង ភ្ជា ប់ទៅ

ក្រុ មហ៊ុនសន្តិសុខមួយដែលគេស្គា ល់។

ឧបសម្ព័ន្ធ្២ នៃរបាយការណ៍ នេះកំណត់នូវភស្តុតាងភ្ជា ប់គណនីប្រព័ន្ធផ្សព្វផ្សាយសង្គមចំនួន១៩ ដែលបញ្ជា ក់អំពីវត្តមាន ឬ

សកម្មភាពនៅក្នុងទីតាំងប្រព្រឹត្តអំពើឆបោក ទៅនឹងបុគ្គលដែលមើលទៅដូចជាសមាជិកសកម្មនៃកងយោធពលខេមរ

ភូមិន្ទ(RCAF) និងប៉ូលីស។

អង្គការលើកលែងទោសអន្តរជាតិ បានសរសេរលិខិតទៅកាន់រដ្ឋា ភិបាលកម្ពុជា ក្រុ មហ៊ុននានា និងបុគ្គលដែលមានឈ្មោះ

ក្នុងរបាយការណ៍ នេះ ដើម្បីផ្តល់ឱកាសឱ្យពួកគេធ្វើការឆ្លើយតបទៅនឹងការរកឃើញរបស់អង្គការ។ ឧបសម្ព័ន្ធ៣ រួ មមានការ

ឆ្លើយតបរបស់រដ្ឋា ភិបាល ក្រុ មហ៊ុន និងបុគ្គលនានា ដែលបានឆ្លើយតបទៅនឹងលិខិតទំនាក់ទំនងរបស់អង្គការលើកលែង

ទោសអន្តរជាតិ។

ចាប់តាំងពីមានជំងឺរាតត្បាតកូវី ដ-១៩មក ប្រទេសកម្ពុជាបានក្លា យជាមជ្ឈមណ្ឌ លពិភពលោកដ៏សំខាន់មួយសម្រាប់
ឧស្សាហកម្មឆបោកតាមអ៊ីនធឺណិ ត ដែលវិវត្តពីការលេងល្បែងស៊ីសងខុសច្បាប់ និងប្រតិបត្តិការក្លែងបន្លំទៅជាប្រព័ន្ធឧក្រិដ្ឋកម្ម
ឆ្លងដែនដែលមានការរៀបចំខ្ពស់។ ប្រតិបត្តិការដែលមានតម្លៃរាប់ពាន់លានដុល្លា រទាំងនេះពឹងផ្អែកយ៉ា ងខ្លាំ ងលើពលករដែល

ត្រូវបានគេជួញដូរមកពីជុំវិ ញពិភពលោក ដែលភាគច្រើនត្រូវបានទាក់ទាញ ឬបោកឱ្យមកប្រទេសកម្ពុជាតាមរយៈការ

ផ្សព្វផ្សាយព័ត៌មានការងារក្លែងក្លា យ ហើយបន្ទា ប់មកទទួលរងនូវការបង្ខិតបង្ខំ អំពើហិង្សា និងការកេងប្រវ័ ញ្ច។ ការរំលោភ

បំពានទាំងនេះត្រូវបានប្រព្រឹត្តឡើងដោយក្រុ មឧក្រិដ្ឋជនអន្តរជាតិ ដែលរៀបចំប្រតិបត្តិការឆ្លងព្រំដែន និងបានជ្រើសរើ សជនរង

គ្រោះមកពីរាប់សិបប្រទេស។ ទោះបីជាសកម្មភាពបោកបន្លំជាឧក្រិដ្ឋកម្មក៏ដោយ តែវាត្រូវបានបង្កប់នៅក្នុងរចនាសម្ព័ន្ធអាជីវកម្ម
ដែលមើលទៅហាក់ដូចជាស្របច្បាប់ រួ មទាំងកាស៊ីណូ  និងសណ្ឋា គារដែលមានអាជ្ញា ប័ណ្ណដែលប្រតិបត្តិការនៅក្នុងតំបន់
សេដ្ឋកិច្ចពិសេស និងតាមរយៈក្រុ មហ៊ុនដែលបានចុះបញ្ជី រួ មទាំងក្រុ មហ៊ុនសន្តិសុខផងដែរ។

ដើម្បីឆ្លើយតបទៅនឹងសម្ពា ធអន្តរជាតិដែលកំពុងកើនឡើង រដ្ឋា ភិបាលកម្ពុជាបានបើកការបង្ក្រា បទូទាំងប្រទេសលើទីតាំង

ប្រព្រឹត្តអំពើឆបោកជាច្រើនកន្លែង នៅក្នុងខែកក្កដា ឆ្នាំ ២០២៥ ដោយរាយការណ៍ ពីការអន្តរាគមន៍រាប់រយលើក ដែលក្នុងនោះ

រួ មមានការចាប់ខ្លួន និងជួយសង្គ្រោះ ផងដែរ។ ខណៈដែលអាជ្ញា ធរអះអាងថាបានរុះ រើ មជ្ឈមណ្ឌ លឆបោករាប់រយកន្លែង និរ

ទេសជនបរទេសរាប់ពាន់នាក់ និងលុបបំបាត់ប្រតិបត្តិការឆបោកទ្រង់ទ្រាយធំ អង្គការលើកលែងទោសអន្តរជាតិបានកំណត់
ចំណុ ចខ្វះខាតសំខាន់ៗក្នុងកិច្ចខិតខំប្រឹងប្រែងទាំងនេះ រួ មទាំងការបរាជ័យក្នុងការកំណត់អត្តសញ្ញា ណជនរងគ្រោះពី
ការជួញដូរ និងការផ្តន្ទា ទោសជនល្មើស បើទោះបីជាមានភស្តុតាងភ្ជា ប់កាស៊ីណូ ដែលមានអាជ្ញា ប័ណ្ណជាច្រើន និងអ្នកជំនួញ

ដែលលេចធ្លោ មួយចំនួនទៅនឹងទីតាំងប្រព្រឹត្តអំពើឆបោកក៏ដោយ។ ជាលទ្ធផល ការព្រួយបារម្ភនៅតែបន្តកើតមាន ថាបណ្តា ញ

ប្រព្រឹត្តអំពើឆបោកបានបង្កប់ខ្លួនយ៉ា ងជ្រៅនៅក្នុងប្រព័ន្ធនយោបាយ និងសេដ្ឋកិច្ចរបស់កម្ពុជា។

បើទោះបីជាមានការរាយការណ៍ ជាសាធារណៈជាច្រើនឆ្នាំ  និងប្រតិបត្តិការអនុវត្តច្បាប់ដដែលៗក៏ដោយ ការរំលោភសិទ្ធិ
មនុស្សនៅតែបន្តកើតមានក្នុងទីតាំងប្រព្រឹត្តអំពើឆបោកនៅប្រទេសកម្ពុជា ដោយសារតែតួនាទីរបស់បុគ្គលជាសន្តិសុខ

ដែលគ្រប់គ្រងការចូលទៅកាន់ទីតាំងប្រព្រឹត្តអំពើឆបោក រារាំងការរត់គេចខ្លួន និងអនុវត្តការបង្ខិតបង្ខំជាប្រព័ន្ធនៅ

ខាងក្នុង។

“ពួកគេមិនត្រូ វការបន្លា លួសទេ […] មានសន្តិសុខច្រើនណាស់”។

បុគ្គលិកសន្តិសុខដើរតួនាទីយ៉ា ងសំំខាន់ក្នុងការបង្ខាំ ងមនុស្ស ការឃ្លាំ មើល ការបង្ខិតបង្ខំ និងការដាក់ទណ្ឌ កម្មដែលត្រូវបានប្រើ
ដើម្បីដកហូតសេរី ភាពពីជនរងគ្រោះនៃការជួញដូរមនុស្ស និងគ្រប់គ្រងពលកម្មដោយបង្ខំ ការធ្វើទារុ ណកម្ម ការចាប់រំលោភ

សេពសន្ថវៈ និងក្នុងករណី ជាច្រើន ការធ្វើទាសភាព។ ទីតាំងប្រព្រឹត្តអំពើឆបោកទាំង៨២ ដែលអង្គការលើកលែងទោសអន្តរជាតិ
បានទៅដល់ ក្នុងឆ្នាំ ២០២៤ ២០២៥ និង ២០២៦ បានប្រើប្រាស់បុគ្គលិកសន្តិសុខ ខណៈដែលសក្ខីកម្មពីអ្នកដែលបានរួ ចខ្លួន 

ខ្លឹមសារប្រព័ន្ធផ្សព្វផ្សាយសង្គម និងរូ បភាពផ្កា យរណបបង្ហា ញថា ទីតាំងប្រព្រឹត្តអំពើឆបោកជាច្រើនមានបុគ្គលិកសន្តិសុខ

រាប់សិបនាក់ និងពេលខ្លះមានដល់រាប់រយនាក់។

1.2 សាវតា

1.3 តួនាទីរបស់បុគ្គលិកសន្តិសុខ

សក្ខីកម្មរបស់អ្នកដែលបានរួ ចខ្លួនបង្ហា ញថា បុគ្គលិកសន្តិសុខជាអ្នកគ្រប់គ្រងការចូលទៅកាន់ទីតាំងប្រព្រឹត្តអំពើឆបោក ត្រួត

ពិនិត្យយានយន្ត និងភ្ញៀវ តាមដានសកម្មភាព ឬការផ្លា ស់ទីរបស់ពលករ នាំមនុស្សទៅនិងមកនៅក្នុងទីតាំង និងឆ្លើយតបនឹង

ការប៉ុនប៉ងរត់គេច។ អ្នកដែលបានរួ ចខ្លួនជាច្រើននាក់បានរាយការណ៍ ថាជាសាក្សី ឬមានបទពិសោធន៍បានឃើញសន្តិសុខវាយ

មនុស្សដែលព្យាយាមរត់គេចខ្លួន។

ផលវិបាកសម្រាប់ការប៉ុនប៉ងរត់គេចខ្លួនអាចនឹងធ្ងន់ធ្ងរ។ នៅឯ PO21 ដែលជាទីតាំងប្រព្រឹត្តអំពើឆបោកមួយក្នុងក្រុ ងប៉ោ យ

ប៉ែត ហៅថា “ច្រកខ្មៅ -Blackgate” កុមារដែលបានរួ ចខ្លួនម្នា ក់មកពីប្រទេសថៃបាននិយាយថា សន្តិសុខម្នា ក់បានវាយគាត់
យ៉ា ងធ្ងន់ធ្ងររហូតដល់គាត់មិនអាចអង្គុយបាន។ អ្នកដែលបានរួ ចខ្លួន ពីការព្យាយាមរត់គេចខ្លួនយ៉ា ងច្រើននៅក្នុងខែកក្កដា

ឆ្នាំ ២០២៥ បានរាយការណ៍ ថាសន្តិសុខចាប់បានអ្នកដែលរត់គេចខ្លួនជាច្រើននាក់ទៅវិញ។

បុគ្គលិកសន្តិសុខមិនគ្រាន់តែអនុវត្តការបង្ខាំ ងមនុស្សប៉ុណ្ណោះ ទេ។ អ្នកដែលបានរួ ចខ្លួនមួយចំនួនបានរៀបរាប់ថា សន្តិសុខទាំង

នោះជាអ្នកចូលរួ មយ៉ា ងសកម្មនៅក្នុងប្រព័ន្ធនៃការធ្វើទារុ ណកម្ម ការរំលោភបំពានផ្លូវភេទ និងការរំលោភបំពានផ្សេង

ទៀត។ អ្នកដែលបានរួ ចខ្លួន បានរាយការណ៍ ថា អំពើហឹង្សាត្រូវបានប្រើប្រាស់ជាទូទៅដើម្បីដាក់ទណ្ឌ កម្មអ្នកដែលប៉ុនប៉ងរត់
គេចខ្លួន ប្រឆាំងនឹងបញ្ជា  ឬមិនបានបំពេញតាមគោលដៅការងារ។ Gabe (មិនមែនឈ្មោះ ពិតរបស់គាត់) ជាបុរស

ជនជាតិអ៊ូហ្គង់ដាបាននិយាយថាគាត់ត្រូវបានគេធ្វើទារុ ណកម្មនៅ PV01 (Park 8) ដោយសន្តិសុខដែលពាក់ឯកសណ្ឋា នខុស

ប្លែកពីក្រុ មសន្តិសុខដែលយាមនៅបរិ វេណខាងក្រៅ។ Gabe បាននិយាយថា គាត់ត្រូវបានគេនាំទៅបន្ទប់ងងឹតមួយដែល

មានអាងទឹកធំ។

“ពួកគេបង្ខំឱ្យខ្ញុំឈរនៅក្នុងទឹក ដោយឱ្យខ្ញុំស្លៀកតែខោក្នុងជាច្រើនម៉ោ ង។ ពេលខ្លះពួកគេបានដាក់ច្រវាក់ដៃហើយព្យួរខ្ញុំ
ទៅនឹងបង្គោ លលើទឹក។ ពេលខ្លះពួកគេបានចូលមក ហើយគ្រាន់តែវាយខ្ញុំហើយវាយទៀតជាច្រើនម៉ោ ងមិនឈប់ […] 
ពួកគេឆក់ខ្ញុំដោយដំបងឆក់ ខណៈខ្ញុំកំពុងនៅក្នុងទឹកនៅឡើយ”

Kenyangi (មិនមែនឈ្មោះ ពិតរបស់នាង) ជាស្ត្រីជនជាតិអ៊ូហ្គង់ដាម្នា ក់បាននិយាយថា បុគ្គលិកសន្តិសុខនៅឈរក្បែរនោះ 

ខណៈដែលចៅកែនាងរំលោភនាងម្តងហើយម្តងទៀត។ អ្នកដែលបានរួ ចខ្លួនជាច្រើននាក់បានរាយការណ៍ ថា បុគ្គលិកសន្តិសុខ

ជាអ្នកធ្វើទារុ ណកម្ម និងការរំលោភបំពានផ្សេងទៀតដោយផ្ទា ល់ រួ មទាំងការវាយដំ ការប្រើអគ្គិសនីឆក់ ការដាក់ឱ្យនៅតែឯង 

និងការឃុំខ្លួនយូរនៅក្នុង “បន្ទប់ងងឹត”។ Kane (មិនមែនឈ្មោះ ពិត) ជាជនជាតិកេនយ៉ា  បានរៀបរាប់ថាត្រូវបានគេឃុំខ្លួនក្នុង

ទ្រុ ង ដែលសន្តិសុខកាន់ដំបងឆក់ និងដំបងដែកចូលជាប្រចាំ ដើម្បីវាយអ្នកជាប់ឃុំតាមការបញ្ជា របស់អ្នកគ្រប់គ្រងទីតាំង។ នៅ

ក្នុងទីតាំងមួយ Park 8 អ្នកដែលបានរួ ចខ្លួនបានរាយការណ៍ ថា បុគ្គលិកសន្តិសុខឈរនៅខាងក្រៅបន្ទប់ខណៈពេលដែលស្ត្រី
ត្រូវបានចាប់រំលោភដោយអ្នកគ្រប់គ្រង ហើយបុគ្គលិកសន្តិសុខក៏មានតួនាទីនាំស្ត្រីដែលត្រូវបានរំលោភទៅជួបពេទ្យក្នុងករណី
មានផ្ទៃពោះ។

សក្ខីកម្មអ្នកដែលបានរួ ចខ្លួន ភស្តុតាងពីប្រព័ន្ធផ្សព្វផ្សាយសង្គម និងការស៊ើបអង្កេតពីមុនរបស់អង្គការលើកលែងទោសអន្តរ

ជាតិបង្ហា ញថា បុគ្គលិកសន្តិសុខនៅឯទីតាំងប្រព្រឹត្តអំពើឆបោកតែងតែមានកាន់កាប់ និងប្រើប្រាស់អាវុ ធ។ ភាគច្រើននៃ

អ្នកដែលបានរួ ចខ្លួនចំនួន១៥១នាក់ ដែលត្រូវបានសម្ភា សដោយអង្គការលើកលែងទោសអន្តរជាតិបានរាយការណ៍ ថាបាន

ឃើញសន្តិសុខកាន់ ឬមានដំបងឆក់ ដែលអ្នកដែលបានរួ ចខ្លួនទាំងនោះពិពណ៌ នាថាជាឧបករណ៍ ប្រើសម្រាប់បំភិតបំភ័យ 

ធ្វើបាប និងដាក់ទណ្ឌ កម្ម។ អ្នកដែលបានរួ ចខ្លួនម្នា ក់ពីទីតាំង P018 ចាប់ផ្តើមយំនៅពេលនាងនឹកឃើញពីសំឡេងដំបងឆក់។ 

ទុកមនុស្សនៅខាងក្នុង

អំពើហឹង្សា ការធ្វើទារុ ណកម្ម និងការរំលោភបំពានផ្សេងទៀត

ការកាន់កាប់អាវុ ធ

Pattara (មិនមែនឈ្មោះ ពិតរបស់នាង) បាននិយាយថា សន្តិសុខចូលក្នុងបន្ទប់ជាប្រចាំដោយមានកាន់ដំបងឆក់ត្រៀមជា

ស្រេច ដើម្បីជួយទប់ស្កា ត់កុំឱ្យមានការតតាំងដែលអាចកើតមាននៅពេលដែលពួកគេធ្វើការឆែកឆេរកាបូប និងសាកសួរជនរង

គ្រោះ។ នាងបាននិយាយថាក្មេងៗនៅក្នុងបន្ទប់យំក្នុងអំឡុងពេលនោះ។

ជាងមួយភាគបីនៃអ្នកដែលបានរួ ចខ្លួនចំនួន១៥១នាក់ ដែលត្រូវបានសម្ភា សន៍រាយការណ៍ ថា បានឃើញសន្តិសុខ ឬមនុស្ស

ផ្សេងទៀតកាន់អាវុ ធ រួ មទាំងកាំភ្លើងខ្លី និងកាំភ្លើងវែង។ អ្នកដែលបានរួ ចខ្លួនបានរាយការណ៍ ថាបានឃើញអាវុ ធនៅទីតាំង

ប្រព្រឹត្តអំពើឆបោកជិត២០ទីតាំងផ្សេងៗគ្នា  រួ មទាំងនៅកន្លែងដែលត្រូវបានការពារដោយក្រុ មហ៊ុនសន្តិសុខដែលត្រូវបានពិនិត្យ 

ឬកត់ត្រានៅក្នុងរបាយការណ៍ នេះ។ នៅ Park 8 អ្នកដែលបានរួ ចខ្លួនជាច្រើនបាននិយាយថា សន្តិសុខម្នា ក់បានបាញ់ទៅលើ
អាកាស បន្ទា ប់ពីកម្មករទាមទារយកលិខិតឆ្លងដែនរបស់ពួកគេមកវិញ។ អ្នកដែលបានរួ ចខ្លួន បានរាយការណ៍ បន្ថែមថាសន្តិ
សុខបានប្រើសត្វឆ្កែធំៗជាផ្នែកមួយនៃប្រតិបត្តិការសន្តិសុខក្នុងទីតាំង រួ មទាំងប្រើសត្វឆ្កែដើម្បីល្បាតនៅតាមជញ្ជាំ ង និង

យ៉ា ងហោចណាស់មានមួយករណី  ដែលគេប្រើសត្វឆ្កែដើម្បីដេញតាមមនុស្សដែលប៉ុនប៉ងរត់គេច។

ថ្វីត្បិតតែបុគ្គលិកសន្តិសុខជាស្នូលនៃប្រតិបត្តិការនៃទីតាំងប្រព្រឹត្តអំពើឆបោកក៏ដោយ ក៏ពួកគេបានដឹងតិចតួចប៉ុណ្ណោះ អំពីក្រុ ម

ហ៊ុនដែលបានជួល និងដាក់ពង្រាយពួកគេ។ របាយការណ៍ នេះបង្ហា ញពីក្រុ មហ៊ុនចំនួន៥ ដែលមានទំនាក់ទំនងជាមួយនឹង

ទីតាំងប្រព្រឹត្តអំពើឆបោកដ៏ធំបំផុតមួយចំនួនរបស់ប្រទេស។ ក្រុ មហ៊ុនទាំងនេះមិនមែនជាអង្គភាពអាជីវកម្មដាច់ដោយឡែកនោះ

ទេ ប៉ុន្តែពួកវាស្ថិតនៅក្នុងបណ្តា ញមួយដែលភ្ជា ប់អ្នកផ្តល់សេវាសន្តិសុខឯកជន ទៅនឹងបុគ្គលិកយោធា មន្ត្រីប៉ូលិស បុគ្គល

ដែលមានឥទ្ធិពលនយោបាយ (PEPs) និងក្រុ មអាជីវកម្មដែលមានអំណាច។ បណ្តា ញទាំងនេះបង្កើតបានជាផ្នែកមួយនៃរចនា

សម្ព័ន្ធដែលអនុញ្ញា តឱ្យឧស្សាហកម្មឆបោកនេះអាចដំណើ រការទៅបាន។ សក្ខីកម្មរបស់អ្នកដែលបានរួ ចខ្លួន បង្ហា ញថាសន្តិសុខ

ដែលជួលដោយក្រុ មហ៊ុនទាំងនេះមិនគ្រាន់តែទទួលខុសត្រូវចំពោះសន្តិសុខនៅទីតាំងប្រព្រឹត្តអំពើឆបោកនោះទេ ប៉ុន្តែក្នុងករណី
ជាច្រើនបានចូលរួ មដោយផ្ទា ល់នៅក្នុងប្រព័ន្ធនៃការបង្ខាំ ង ការបង្ខិតបង្ខំ និងអំពើហិង្សាដែលទ្រទ្រង់ឧស្សាហកម្មឆបោក។

ក្រុ មហ៊ុនសន្តិសុខ លាភសំណាង ស៊ីឃ្យួរឹធី ឯ.ក បានផ្តល់សេវាសន្តិសុខដល់ទីតាំងប្រព្រឹត្តអំពើឆបោក

យ៉ា ងហោចណាស់ ១៥ទីតាំង ដែលធ្វើឱ្យក្រុ មហ៊ុននេះក្លា យជាអ្នកផ្តល់សេវាសន្តិសុខដែលត្រូវបានកំណត់អត្ត
សញ្ញា ណញឹកញាប់បំផុត នៅក្នុងរបាយការណ៍ នេះ។ លោក បាន សុផាត ត្រូវបានគេជឿថាជាអ្នកគ្រប់គ្រងក្រុ ម

ហ៊ុន លាភ សំណាង ហើយបានបង្ហា ញខ្លួនជាសាធារណៈក្នុងនាមជាប្រធានក្រុ មហ៊ុន ខណៈដែលលោកក៏មានឋានៈ

ជាវរសេនីយ៍ឯកនៅក្នុងកងយោធពលខេមរភូមិន្ទ (RCAF) ផងដែរ។ ក្រុ មហ៊ុននេះមានទំនាក់ទំនងទៅនឹងបុគ្គលលេច

ធ្លោ មួយចំនួននៅក្នុងឧស្សាហកម្មឆបោក រួ មទាំងអ្នកឧកញ៉ា  លី គួង ដែលត្រូវបានចាប់ខ្លួនក្នុងឆ្នាំ ២០២៦ ក្រោម

ការចោទប្រកាន់ពីបទឧក្រិដ្ឋកម្មមានអង្គការចាត់តាំង ការលាងលុយកខ្វក់ និងការជ្រើសរើ សមនុស្សមកដើម្បីធ្វើ
ការកេងប្រវ័ ញ្ចដោយខុសច្បាប់។ អ្នកដែលបានរួ ចខ្លួន បានរាយការណ៍ ជាញឹកញាប់ថាសន្តិសុខរបស់ក្រុ មហ៊ុន លាភ 

សំណាង ដែលពួកគេបានកំណត់អត្តសញ្ញា ណដោយស្លា កសញ្ញា របស់ក្រុ មហ៊ុន ជាអ្នកបំបិទសេរី ភាពរបស់ពួកគេ

ក្រោមការគំរាមកំហែងដោយអំពើហិង្សា ហើយក្នុងករណី ខ្លះបានចូលរួ មដោយផ្ទា ល់នៅក្នុងការធ្វើទារុ ណកម្ម និងការ

រំលោភបំពានផ្សេងទៀត រួ មទាំងការវាយដំ ការឆក់ខ្សែភ្លើង ការឃុំខ្លួនដាច់ដោយឡែកតែឯងក្នុងរយៈពេលយូរ និងការ

គំរាមសម្លា ប់។ អ្នកដែលបានរួ ចខ្លួនម្នា ក់បាននិយាយថា សន្តិសុខម្នា ក់បានដាល់គាត់យ៉ា ងធ្ងន់ធ្ងរ រហូតដល់បាក់ធ្មេញ

ជាច្រើន ខណៈជនរងគ្រោះម្នា ក់ទៀតបានរាយការណ៍ ថាក្រុ មសន្តិសុខបានវាយបំបាក់ជើងមិត្តភក្តិរបស់គាត់ 

ដោយសារតែមិត្តភក្តិនោះបានប្រឆាំងតបត។ អ្នកដែលបានរួ ចខ្លួនម្នា ក់ទៀតបានរៀបរាប់ថា ក្រុ មសន្តិសុខបានចូលទៅ

ក្នុងបន្ទប់ងងឹតមួយ ហើយប្រើដំបងឆក់អគ្គិសនីវាយឆក់គាត់ តាមការបញ្ជា របស់អ្នកគ្រប់គ្រងទីតាំង។ ភ័ស្តុតាងដែល

បានបង្ហា ញក្នុងរបាយការណ៍ នេះក៏បង្ហា ញផងដែរថា សន្តិសុខរបស់ក្រុ មហ៊ុន លាភ សំណាង ត្រូវបានដាក់ពង្រាយនៅ

1.4 ការធានាប្រាក់ចំណេញ

តាមខេត្តជាច្រើន ខណៈពេលដែលពួកគេរក្សាទំនាក់ទំនងយ៉ា ងជិតស្និទ្ធជាមួយបុគ្គលនៅក្នុងជួរយោធា ប៉ូលិស និងអ្នក

ពាក់ព័ន្ធនយោបាយមួយចំនួន។

ជាការឆ្លើយតបទៅនឹងការរកឃើញទាំងនេះ លោក បាន សុផាត បានបដិសេធថាខ្លួនមិនមែនជាម្ចា ស់ ថ្នា ក់ដឹកនាំ ឬមាន

តួនាទីគ្រប់គ្រងនៅក្នុងក្រុ មហ៊ុនសន្តិសុខ លាភ សំណាង ឬមានជាប់ពាក់ព័ន្ធក្នុងប្រតិបត្តិការរបស់ក្រុ មហ៊ុន ឬការរំលោភបំពាន

ដែលត្រូវបានចោទប្រកាន់ដោយបញ្ជា ក់ថាគាត់ “បានបម្រើការជាទីប្រឹក្សាដល់ម្ចា ស់ក្រុ មហ៊ុន” និង “មិនបានអនុញ្ញា ត ដឹកនាំ 

ឬចូលរួ មក្នុងការរំលោភបំពានលើបុគ្គលណាមួយឡើយ” និងបានថ្កោ លទោស “ការជួញដូរមនុស្ស ពលកម្មដោយបង្ខំ ការ

បង្ខាំ ងនិងអំពើហឹង្សា“ ។

ក្រុ មហ៊ុនសន្តិសុខ ស៊ីឃ្យូរីធី រីស្ប៉ន (ខេមបូឌា) ឯ.ក បានផ្តល់សេវាសន្តិសុខដល់ទីតាំងប្រព្រឹត្តអំពើឆបោក

យ៉ា ងតិចប្រាំ រួ មទាំងទីតាំងប្រព្រឹត្តអំពើឆបោកធំៗមួយចំនួននៅក្នុងប្រទេស។ ភស្តុតាងដែលត្រូវបានពិនិត្យដោយ

អង្គការលើកលែងទោសអន្តរជាតិបង្ហា ញថា ក្រុ មហ៊ុនមានទំនាក់ទំនងជិតស្និទ្ធជាមួយធនាគារផេនដា (Panda Bank) 

និងហួយវ័ ន គ្រុ ប (Huione Group) តាមរយៈការមាននាយករួ ម និងទំនាក់ទំនងអាជីវកម្ម។ ទំនាក់ទំនងទាំងនេះត្រូវ

បានពង្រឹងបន្ថែមទៀត តាមរយៈការប្រើប្រាស់អគាររួ មគ្នា ជាមួយធនាគារផេនដា ដែលបើទោះបីជាការប្រើប្រាស់
ការិ យាល័យរួ មគ្នា មិនមែនជាភស្តុតាងបញ្ជា ក់ច្បាស់លាស់ដោយខ្លួនឯងក៏ដោយ ប៉ុន្តែវាក្លា យជាចំណុ ចដ៏សំខាន់មួយ 

នៅពេលពិចារណារួ មគ្នា ជាមួយទំនាក់ទំនងផ្សេងៗទៀត។ ទំនាក់ទំនងទាំងនេះមានសារៈសំខាន់ ដោយសារអង្គ
ភាពហួយវ័ ន កំពុងប្រឈមមុខនឹងទណ្ឌ កម្ម ព្រមទាំងការចោទប្រកាន់ពាក់ព័ន្ធនឹងការលាងលុយកខ្វក់ និងប្រតិបត្តិការ

ឆបោកតាមអ៊ីនធឺណិ ត។ អ្នកដែលបានរួ ចខ្លួនបានកំណត់ថាសន្តិសុខរបស់ ស៊ីឃ្យូរី ធី រី ស្ប៉ន ជាអ្នកដែលបានចូលរួ ម

ក្នុងការបង្ខាំ ងមនុស្សដែលត្រូវបានជួញដូរ មានកាន់អាវុ ធ ការពារការរត់គេចខ្លួន សម្របសម្រួលដល់ការប្រព្រឹត្តហិង្សា

ផ្លូវភេទ និងចូលរួ មដោយផ្ទា ល់នៅក្នុងការធ្វើទារុ ណកម្ម និងការរំលោភបំពានផ្សេងទៀត រួ មទាំងការវាយដំ ការឆក់ខ្សែ

ភ្លើង និងការចាប់ចងរយៈពេលយូរ។ ក្រុ មហ៊ុននេះហាក់បីដូចជាបានបន្តប្រតិបត្តិការរបស់ខ្លួននៅទីតាំងប្រព្រឹត្តអំពើ
ឆបោកទាំងនេះដដែល បើទោះបីជាមានការអន្តរាគមន៍របស់ប៉ូលីសម្តងហើយម្តងទៀត និងការរាយការណ៍ ជា

សាធារណៈយ៉ា ងទូលំទូលាយក៏ដោយ។ ដោយភ្ជា ប់ជាមួយនឹងទំនាក់ទំនងអាជីវកម្មរបស់ខ្លួនជាមួយក្រុ មហ៊ុនដែលត្រូវ

បានចោទប្រកាន់ ឬដាក់ទណ្ឌ កម្មពាក់ព័ន្ធនឹងឧស្សាហកម្មឆបោក ក្រុ មហ៊ុននេះហាក់ដូចជាបានដើរតួនាទីយ៉ា ងសំខាន់
ក្នុងការគាំទ្រដល់ឧស្សាហកម្មឆបោកនេះ។

ជាការឆ្លើយតបទៅនឹងការរកឃើញទាំងនេះ ស៊ីឃ្យូរី ធី រី ស្ប៉ន បានបដិសេធរាល់ការចោទប្រកាន់ទាំងអស់ដោយបញ្ជា ក់ថា 

ខ្លួនធ្វើប្រតិបត្តិការស្របច្បាប់ក្នុងនាមជាអ្នកផ្តល់សេវាសន្តិសុខដែលបានចុះបញ្ជី ហើយថាទាំងក្រុ មហ៊ុន និងបុគ្គលិករបស់ខ្លួន

មិនបានចូលរួ ម ផ្តល់សិទ្ធិ ឬដឹងអំពីសកម្មភាពខុសច្បាប់ដែលត្រូវបានចោទប្រកាន់នៅទីតាំង ដូចដែលបានលើកឡើងដោយ

អង្គការលើកលែងទោសអន្តរជាតិទេ។ ខណៈពេលដែលក្រុ មហ៊ុនបានបញ្ជា ក់ថា “អាសយដ្ឋា នចុះបញ្ជីរបស់ក្រុ មហ៊ុន” បាន

ផ្លា ស់ប្តូរ ក្រុ មហ៊ុនមិនបានធ្វើការបដិសេធជាក់លាក់ណាមួយចំពោះទំនាក់ទំនងរបស់ខ្លួនជាមួយធនាគារផេនដា ឬក្រុ ម

ហ៊ុនហួយវ័ ន គ្រុ ប នោះទេ។

ក្រុ មហ៊ុនសន្តិសុខ ហ្សេតឌី ស៊ីឃ្យួរឹធី ឯ.ក បានផ្តល់សេវាសន្តិសុខដល់ទីតាំងប្រព្រឹត្តអំពើឆបោកយ៉ា ងតិចពីរ 

BS02 និង BS04 នៅបុទុមសាគរ។ BS04 ដែលជារឿយៗត្រូវបានគេហៅយ៉ា ងសាមញ្ញថា ឡង បេ (Long Bay) 

គឺជាទីតាំងប្រព្រឹត្តអំពើឆបោកដ៏ល្បីល្បាញបំផុតមួយ ដែលត្រូវបានស៊ើបអង្កេតម្តងហើយម្តងទៀត។ ភស្តុតាង

ដែលអង្គការលើកលែងទោសអន្តរជាតិ បានពិនិត្យមើលបង្ហា ញថា ហ្សេតឌី ស៊ីឃ្យួរឹ ធី ដែលពីមុនមានឈ្មោះ ថាប៊ីក 

ស៊ីឃ្យួរឹ ធី (BIC Security) មានទំនាក់ទំនងជាមួយក្រុ មហ៊ុន ហ្សេងហេង គ្រុ ប (ZhengHeng Group) និងបណ្តា ញ

ក្រុ មហ៊ុនប៊ីក (BIC) រួ មទាំងអាជីវកម្មដែលមានជាប់ពាក់ព័ន្ធជាមួយលោក យឹម លក្ខណ៍  កូនប្រុ សរបស់អតីត

ឧបនាយករដ្ឋមន្ត្រីលោក យឹម ឆៃលី។ អាជ្ញា ធរសហរដ្ឋអាមេរិ កបានដាក់ទណ្ឌ កម្ម និងស៊ើបអង្កេតបណ្តា ញក្រុ មហ៊ុន 

ហ្សេងហេង គ្រុ ប (ZhengHeng Group) ពាក់ព័ន្ធនឹងការចោទប្រកាន់អំពីសកម្មភាពឧក្រិដ្ឋកម្មនៅតាមទីតាំងប្រព្រឹត្ត

អំពើឆបោក និងការលាងលុយកខ្វក់។ អ្នកដែលបានរួ ចខ្លួន ដែលត្រូវបានជួញដូរទៅ BS04 បានរៀបរាប់អំពីការធ្វើ
ទារុ ណកម្ម និងការរំលោភបំពានផ្សេងទៀត ការវាយដំ ការឃុំឃាំងរយៈពេលយូរ និងអំពើហិង្សា បន្ទា ប់ពីពួកគេបាន

លួចស្នើសុំជំនួយពីអាជ្ញា ធរកម្ពុជា។ អ្នកដែលបានរួ ចខ្លួនម្នា ក់បានរាយការណ៍ ថាត្រូវបានគេនាំទៅក្រៅ ដើម្បីវាយដំ 

និងចងជាប់នឹងគ្រែអស់រយៈពេលមួយសប្តា ហ៍បន្ទា ប់ពីគេបដិសេធមិនព្រមធ្វើការ។ អ្នកផ្សេងទៀតបានពណ៌ នាថា ក្រុ ម

សន្តិសុខមានកាន់អាវុ ធ ដែលធ្វើឱ្យការព្យាយាមរត់គេចខ្លួនស្ទើរតែមិនអាចទៅរួ ច។ វត្តមានរបស់ក្រុ មហ៊ុននៅក្នុងទីតាំង

ប្រព្រឹត្តអំពើឆបោកដ៏លេចធ្លោ មួយ រួ មជាមួយនឹងទំនាក់ទំនងរបស់ខ្លួនទៅនឹងអាជីវកម្មដែលមានជាប់ពាក់ព័ន្ធនឹង

បុគ្គលនយោបាយ និងតួអង្គដែលមានឥទ្ធិពលទាំងផ្នែកការទូត និងនយោបាយមកពីប្រទេសចិននោះ បានបង្កឱ្យ

មានក្តីបារម្ភយ៉ា ងខ្លាំ ងអំពីតួនាទីរបស់ក្រុ មហ៊ុននេះ ក្នុងការទ្រទ្រង់ឧស្សាហកម្មឆបោកទាំងមូល។

ក្រុ មហ៊ុនសន្តិសុខ តារា ស៊ីឃ្យួរឹធី សឺវីស ឯ.ក បានផ្តល់សេវាសន្តិសុខដល់ទីតាំងប្រព្រឹត្តអំពើឆបោកយ៉ា ងតិច

ចំនួនពីរនៅខេត្តព្រះសីហនុ SI03 និង SI50 ដែលអង្គការលើកលែងទោសអន្តរជាតិបានរកឃើញភស្តុតាង

អំពីការជួញដូរមនុស្ស ពលកម្មដោយបង្ខំ ការដកហូតសិទ្ធិសេរីភាព និងការរំលោភសិទ្ធិមនុស្សយ៉ា ងធ្ងន់ធ្ងរ

ផ្សេងទៀតនៅទីតាំងពីរនេះ។ អ្នកដែលបានរួ ចខ្លួន បានកំណត់ថាសន្តិសុខក្រុ មហ៊ុន តារា ស៊ីឃ្យួរឹ ធី ជាអ្នកទទួលខុស

ត្រូវការពារមនុស្សមិនឱ្យចាកចេញពីទីតាំង ហើយបានរាយការណ៍ ថាសន្តិសុខមានកាន់អាវុ ធ និងដំបងឆក់។ អ្នកដែល

បានរួ ចខ្លួន ពីទីតាំងដែលការពារដោយសន្តិសុខក្រុ មហ៊ុន តារា ស៊ីឃ្យួរឹ ធី បានរៀបរាប់អំពីទារុ ណកម្ម និងការរំលោភ

បំពានផ្សេងទៀត រួ មទាំងការវាយដំ ការឆក់ខ្សែភ្លើង និងការគំរាមកំហែងដោយអំពើហិង្សា ខណៈអ្នកដែលបានរួ ចខ្លួន

ម្នា ក់ បានរាយការណ៍ ថាបានឃើញការធ្វើអត្តឃាតរបស់មិត្តរួ មការងារដែលត្រូវបានជួញដូរមកទីតាំងនោះដូចគ្នា  

បន្ទា ប់ពីអ្នកដែលបានធ្វើអត្តឃាតនោះទទួលរងការរំលោភបំពាន និងបដិសេធសំណើ សុំត្រឡប់ទៅផ្ទះវិ ញម្តងហើយ

ម្តងទៀត។ អ្នកដែលបានរួ ចខ្លួនម្នា ក់ទៀតមកពី SI50 បានរាយការណ៍ ថាបានទទួលរងការឆក់ខ្សែភ្លើងបន្ទា ប់ពីគាត់មិន

បានបំពេញតាមគោលដៅការងារ។

ក្រុ មហ៊ុនសន្តិសុខ បេស (ខេមបូឌា) ស៊ីឃ្យូរឹធី សឺវីស ឯ.ក បានផ្តល់សេវាសន្តិសុខដល់ទីតាំងប្រព្រឹត្តអំពើ
ឆបោកយ៉ា ងហោចណាស់មួយ BA06 នៅបាវិត ដែលជាទីតាំងដែលអង្គការលើកលែងទោសអន្តរជាតិកំណត់
បានភស្តុតាងអំពីការជួញដូរកុមារ និងការដកហូតសិទ្ធិសេរីភាព។ ទោះបីជាអង្គការលើកលែងទោសអន្តរជាតិបាន

កំណត់អត្តសញ្ញា ណទីតាំងប្រព្រឹត្តអំពើឆបោកតែមួយគត់ដែលមានទំនាក់ទំនងនឹងក្រុ មហ៊ុន បេស ស៊ីឃ្យូរឹ ធី ក៏ដោយ 

ប៉ុន្តែទំនាក់ទំនងនេះគឺជារឿងដ៏សំខាន់មួយ។ ភ័ស្តុតាងដែលបានពិនិត្យដោយអង្គការលើកលែងទោសអន្តរជាតិ
បង្ហា ញថាការរំំ លោភបំពាននានានៅក្នុងទីតាំងBA06 នៅតែបន្តកើតមាន ខណៈពេលដែលក្រុ មហ៊ុននេះកំពុងផ្តល់
សេវាកម្មសន្តិសុខនៅទីនោះ។ ក្រុ មអ្នកស្រាវជ្រាវបានកត់សម្គា ល់ឃើញថា មានរបងព័ទ្ធជុំវិ ញយ៉ា ងរឹ ងមាំ ប៉មយាម និង

ប៉ុស្តិ៍យាមនៅតាមចំណុ ចយុទ្ធសាស្ត្រនានា ដែលត្រូវបានរៀបចំឡើងក្នុងគោលបំណងបង្ខាំ ង និងតាមដានជនរង

គ្រោះ។ ទីតាំងនេះក៏ត្រូវបានរកឃើញថាមានទំនាក់ទំនងនឹងអង្គភាពមួយចំនួន ដែលក្រោយមកត្រូវបានដាក់ទណ្ឌ កម្ម
ដោយសហរដ្ឋអាមេរិ កសម្រាប់ការជាប់ពាក់ព័ន្ធក្នុងប្រតិបត្តិការឆបោកតាមប្រព័ន្ធអ៊ីនធឺណិ ត និងពលកម្មដោយបង្ខំ។ 

លើសពីនេះ នៅខាងក្រៅការិយាល័យរបស់ក្រុ មហ៊ុន បេស ស៊ីឃ្យូរឹ ធី មានដាក់តាំងស្លា កសញ្ញា មួយដែលមានលេខ

ទូរសព្ទរបស់លោក ឡាយ ចាន់នី (Lay Channy) ដែលជាមន្រ្តីនៃអគ្គស្នងការរងនគរបាលជាតិ។ លោក ឡាយ ចាន់នី 

គឺជាមន្ត្រីម្នា ក់ដែលបានចូលរួ មក្នុងប្រតិបត្តិការបង្ក្រា បអំពើឆបោកទូទាំងប្រទេសកម្ពុជា ដែលចំណុ ចនេះបានបង្កឱ្យ

មានក្តីបារម្ភអំពីទំនាក់ទំនងរវាងក្រុ មហ៊ុនសន្តិសុខនេះ និងអាជ្ញា ធរអនុវត្តច្បាប់។

ជាការឆ្លើយតបទៅនឹងការរកឃើញទាំងនេះ ក្រុ មហ៊ុន បេស ស៊ីឃ្យូរឹ ធី បានបញ្ជា ក់ថា ការត្រួតពិនិត្យផ្ទៃក្នុងរបស់ខ្លួនមិន

បានរកឃើញកំណត់ត្រាណាមួយដែលបង្ហា ញថា ក្រុ មហ៊ុនបានផ្តល់សេវាកម្មនៅទីតាំងBA06 នោះទេ។ ក្រុ មហ៊ុនបានសន្និដ្ឋា ន

ថា ឯកសណ្ឋា នសន្តិសុខខ្លួនអាចត្រូវបានគេចម្លង ឬប្រើប្រាស់ខុសដោយភាគីទីបី។ ប្រធានក្រុ មហ៊ុនក៏បានបញ្ជា ក់ផងដែរថា 

លោកអនុប្រធានស្នងការនគរបាលរូ បនោះ គឺជាម្ចា ស់ទីតាំង (ម្ចា ស់ដី ឬផ្ទះ) ការិយាល័យសាខាខេត្តស្វា យរៀងដែលក្រុ មហ៊ុន

ខ្លួនបានជួល ហើយលេខទូរស័ព្ទរបស់គាត់ត្រូវបានដាក់នៅលើផ្លា កសញ្ញា ក្រុ មហ៊ុនដើម្បីជួយអតិថិជននៅពេលសាខាត្រូវបាន

បង្កើតឡើងដំបូង ដោយលោកសង្កត់ធ្ងន់ថា “ប្រតិបត្តិការ ការគ្រប់គ្រងទូទៅ និងការសម្រេចចិត្តទាំងអស់គឺជាការទទួលខុសត្រូវ

របស់ភាគីខ្ញុំទាំងស្រុ ង និងមិនមានពាក់ព័ន្ធនឹងលោក ឡាយ ចាន់នី ឡើយ”។

អស់រយៈពេលជាច្រើនឆ្នាំ មកហើយ អ្នកដែលបានរួ ចខ្លួនបានរាយការណ៍ អំពីវត្តមានរបស់បុគ្គលដែលពួកគេជឿថាជា

សមាជិកកងកម្លាំ ងយោធា ឬមន្រ្តីប៉ូលីសកម្ពុជានៅក្នុងទីតាំងប្រព្រឹត្តអំពើឆបោក។ ភស្តុតាងបន្ថែមបានបង្ហា ញថា អ្នកគ្រប់គ្រង

ទីតាំងទាំងនោះតែងតែទទួលបានដំណឹ ងជាមុន មុនពេលដែលប៉ូលិសចុះបង្ក្រា ប និងជួយសង្គ្រោះ ជនរងគ្រោះ។ រហូតមកដល់
ពេលនេះ សក្ខីកម្មទាំងនេះមិនអាចផ្ទៀងផ្ទា ត់ដោយឯករាជ្យបានទេ។

ភស្តុតាងថ្មីដែលប្រមូលបាន និងផ្ទៀងផ្ទា ត់ដោយអង្គការលើកលែងទោសអន្តរជាតិ បានបង្ហា ញពីទំនាក់ទំនងផ្ទា ល់រវាង

មន្ត្រីដែលកំពុងបម្រើការងារនៅក្នុងកងយោធពលខេមរភូមិន្ទ (RCAF) និងកងកម្លាំ ងនគរបាលជាតិ ជាមួយនឹងទីតាំង

ប្រព្រឹត្តអំពើឆបោកយ៉ា ងហោចណាស់ ២២ ក្នុងចំណោមទីតាំងចំនួន ៨៦ ដែលត្រូវបានកំណត់អត្តសញ្ញា ណដោយ

អង្គការលើកលែងទោសអន្តរជាតិ ដែលទីតាំងទាំងនោះមាននៅក្នុងខេត្តចំនួនដប់ចាប់ពីខែធ្នូ ឆ្នាំ ២០២១ ដល់ខែមិថុនា 

ឆ្នាំ ២០២៦។ បុគ្គលទាំងនេះមិនត្រឹមតែដើរតួជាអ្នកយាមកាមប៉ុណ្ណោះ ទេ ប៉ុន្តែថែមទាំងដើរតួជានាយកក្រុ មហ៊ុន ម្ចា ស់ផល

ប្រយោជន៍ អ្នកជ្រើសរើ សបុគ្គលិក គ្រូបង្វឹក និងប្រធានក្រុ មផងដែរ។ ទោះបីជាភស្តុតាងទាំងនេះមិនអាចបញ្ជា ក់បានថា វា

គឺជាគោលនយោបាយផ្លូវការរបស់ស្ថា ប័នកងយោធពលខេមរភូមិន្ទ ឬនគរបាលជាតិក៏ដោយ ប៉ុន្តែការចូលរួ មយ៉ា ងទូលំទូលាយ

របស់មន្ត្រីដែលកំពុងបំពេញការងារទាំងនេះ បង្ហា ញយ៉ា ងហោចណាស់ថា មានការដឹងឮ និងការយល់ព្រមដោយស្ងៀមស្ងា ត់ 

(ការបណ្តោ យឱ្យកើតមាន) ពីសំណាក់បុគ្គលមួយចំនួននៅក្នុងស្ថា ប័នទាំងពីរនេះ។

ជាបឋម ភស្តុតាងបានបង្ហា ញថាយ៉ា ងហោចណាស់មានមន្ត្រីយោធា និងប៉ូលិសជាន់ខ្ពស់បីនាក់ដែលមានជាប់ទាក់ទងទៅនឹង

ឧស្សាហកម្មឆបោក៖

លោកវរសេនីយ៍ឯក បាន សុផាត នៃកងយោធពលខេមរភូមិន្ទ (RCAF)៖ ទោះបីជាលោកបានបដិសេធថាគ្មា ន

ការពាក់ព័ន្ធក៏ដោយ អង្គការលើកលែងទោសអន្តរជាតិបានសន្និដ្ឋា នថា លោកគឺជាអ្នកដឹកនាំ និងគ្រប់គ្រងក្រុ មហ៊ុន 

«លាភ សំណាង» ដែលបានផ្តល់សេវាកម្មសន្តិសុខដល់ទីតាំងប្រព្រឹត្តអំពើឆបោកយ៉ា ងហោចណាស់ ១៥ទីតាំង។

លោក ឡាយ ចាន់នី អគ្គស្នងការរងនគរបាលជាតិ៖ យោងតាមក្រុ មហ៊ុន បេស ស៊ីឃ្យូរឹ ធី លោកគឺជាម្ចា ស់អចលន

ទ្រព្យដែលការិយាល័យសាខារបស់ក្រុ មហ៊ុននេះជួល។ ក្រុ មហ៊ុនបានបញ្ជា ក់ថា លេខទូរសព្ទផ្ទា ល់ខ្លួនរបស់លោក 

(ឡាយ ចាន់នី) ត្រូវបានដាក់បង្ហា ញនៅលើស្លា កសញ្ញា របស់ក្រុ មហ៊ុន ក្នុងនាមជាលេខទំនាក់ទំនងសម្រាប់អតិថិជន។ 

ទំនាក់ទំនងរបស់លោក ឡាយ ចាន់នី ជាមួយក្រុ មហ៊ុន បេស ស៊ីឃ្យូរឹ ធី គឺជារឿងគួរឱ្យកត់សម្គា ល់ ដោយសារលោក

មានតួនាទីជាក់ស្តែងនៅក្នុងកិច្ចខិតខំប្រឹងប្រែងអនុវត្តច្បាប់ដើម្បីបង្ក្រា បអំពើឆបោកនៅក្នុងខេត្តស្វា យរៀង រួ មទាំងការ

ចូលរួ មក្នុងប្រតិបត្តិការចុះបង្ក្រា បទីតាំងដែលសង្ស័យថាមានការប្រព្រឹត្តអំពើឆបោក និងការចូលរួ មកិច្ចប្រជុំនៅក្រសួង

មហាផ្ទៃ ក្នុងនាមជាតំណាងស្នងការនគរបាលខេត្តស្វា យរៀង។

លោកឧត្តមសេនីយ៍ទោ តិក ប៊ុនធឿន៖ ក្រុ មហ៊ុនរបស់ភរិ យាលោក គឺជាអ្នកអភិវឌ្ឍដីដែលទីតាំងប្រព្រឹត្តអំពើឆបោក

ឈ្មោះ  BM02 ស្ថិតនៅ ហើយភស្តុតាងបានបង្ហា ញថា លោកបានចូលរួ មដោយផ្ទា ល់នៅក្នុងគម្រោងអភិវឌ្ឍនេះ។ 

អង្គការលើកលែងទោសអន្តរជាតិក៏បានរកឃើញភស្តុតាងដែលបង្ហា ញថា មានមន្ត្រីយោធាដែលកំពុងបំពេញការងារ 

1.5 ទំនាក់ទំនងកងកម្លាំ ងយោធា និងមន្រ្តីប៉ូលីស ទៅនឹងទីតាំ ង
ប្រព្រឹត្ត អំពើឆបោក

បានចូលរួ មក្នុងប្រតិបត្តិការនៅទីតាំងនោះ រួ មទាំងការបណ្តុះ បណ្តា ល និងការត្រួតពិនិត្យកម្លាំ ងសន្តិសុខ ដោយបុគ្គល

ម្នា ក់ដែលគេសង្ស័យថាជាសមាជិកនៃកងយោធពលខេមរភូមិន្ទ (RCAF)។

អង្គការលើកលែងទោសអន្តរជាតិ បានរកឃើញមានមន្ត្រីកងយោធពលខេមរភូមិន្ទ (RCAF) ឬមន្ត្រីនគរបាលចំនួន ១៩នាក់
បន្ថែមទៀត ដែលអ្នកខ្លះមានទំនាក់ទំនងជាមួយក្រុ មហ៊ុនសន្តិសុខ លាភ សំណាង អ្នកខ្លះមានទំនាក់ទំនងជាមួយក្រុ មហ៊ុនសន្តិ
សុខ ស៊ីឃ្យូរី ធី រី ស្ប៉ន និងអ្នកខ្លះទៀតមានទំនាក់ទំនងជាមួយក្រុ មហ៊ុនសន្តិសុខ តារា ស៊ីឃ្យួរឹ ធី។ ការកំណត់ទីតាំងភូមិសាស្ត្រ
តាមរយៈរូ បភាព បានបង្ហា ញថា មន្ត្រីទាំងនេះមានវត្តមាននៅទីតាំងចំនួន ១២កន្លែង (ក្នុងនោះមាន ៦កន្លែង គឺជាទីតាំងដដែល

ដែលមានជាប់ពាក់ព័ន្ធនឹងលោក បាន សុផាត និងក្រុ មហ៊ុនសន្តិសុខ លាភ សំណាង)។ អង្គការលើកលែងទោសអន្តរជាតិបាន

ផ្ទៀងផ្ទា ត់រូ បភាពឯកសណ្ឋា នផ្លូវការដែលពួកគេស្លៀក ជាមួយនឹងសណ្ឋា នផ្លូវការដែលមានជាសាធារណៈរបស់មន្ត្រីកង

យោធពលខេមរភូមិន្ទ ឬមន្ត្រីនគរបាល ហើយបានរៀបចំជាលំដាប់ពេលវេលា ដែលបង្ហា ញថា ពួកគេទំនងជាមន្ត្រីដែលកំពុង

បំពេញការងារ ឬជាសមាជិកសកម្មនៃកងកម្លាំ ងប្រដាប់អាវុ ធ ខណៈពេលដែលពួកគេកំពុងស្ថិតនៅក្នុងទីតាំងប្រព្រឹត្តអំពើ
ឆបោកទាំងនោះ។ ក្រៅពីនេះ នៅមានបុគ្គលិកយោធា ឬនគរបាលផ្សេងទៀត ដែលទំនងជាបានចូលទៅក្នុង ឬធ្វើការជាអ្នក

យាមនៅតាមទីតាំងប្រព្រឹត្តអំពើឆបោក ប៉ុន្តែពួកគេមិនបានបង្ហា ញពីទំនាក់ទំនងរបស់ខ្លួនជាសាធារណៈនៅលើបណ្តា ញ

សង្គមឡើយ។

នៅក្នុងទីតាំងចំនួន ៣កន្លែង មន្រ្តីយោធាដែលកំពុងបំពេញការងារ បានធ្វើការបណ្តុះ បណ្តា ល ឬដឹកនាំក្រុ មសន្តិសុខ 

(អ្នកយាម)។ មានគេឃើញបុគ្គលទាំងនេះណែនាំដល់ក្រុ មអ្នកយាម ឬទទួលការគោរពតាមបែបយោធាពីសំណាក់អ្នកយាម

ទាំងនោះ ដោយជាធម្មតាពួកគេឈរនៅពីមុខក្រុ មអ្នកយាម ឬសន្តិសុខ។ សកម្មភាពបណ្តុះ បណ្តា លទាំងនេះ បានជួយរៀបចំ
មុខងារ តាមរយៈការផ្ទេរជំនាញ និងការកំណត់ស្តង់ដារប្រតិបត្តិការសម្រាប់កម្លាំ ងសន្តិសុខ។ ការបណ្តុះ បណ្តា លនេះគឺមានភាព

ចាំបាច់ ដោយសារទីតាំងទាំងនោះតែងតែជួលអ្នកយាមច្រើនជាង១០០នាក់ ហើយអ្នកយាមភាគច្រើនមិនធ្លា ប់មានបទ

ពិសោធន៍ធ្វើការផ្នែកសន្តិសុខពីមុនមកឡើយ។

ជាឧទាហរណ៍  អ្នកប្រើប្រាស់ TikTok ម្នា ក់ដែលមានឈ្មោះ គណនីថា NC001 (ឈ្មោះ គណនីត្រូវបានផ្លា ស់ប្តូរដើម្បីការពារអត្ត
សញ្ញា ណ) ដូចដែលបានបង្ហា ញក្នុងរូ បភាពខាងក្រោម គឺជាសមាជិកនៃកងយោធពលខេមរភូមិន្ទ (RCAF) ក្នុងអំឡុងពេល

តែមួយដែលគាត់បានបង្ហោះ វី ដេអូបង្ហា ញពីសកម្មភាពរបស់គាត់ក្នុងការដឹកនាំក្រុ មសន្តិសុខនៅទីតាំង SI12។ ក្រៅពីនេះ នៅ

មានអ្នកយាមយ៉ា ងហោចណាស់២នាក់ផ្សេងទៀតនៅទីតាំងដដែលនោះ ដែលត្រូវបានបញ្ជា ក់ថាជាសមាជិកនៃកងយោធពល

ខេមរភូមិន្ទ (RCAF) ផងដែរ។

រូ បភាពមួយផ្ទាំ ងពីវីដេអូដែលបានបង្ហោះ នៅលើបណ្តា ញសង្គម (ខាងឆ្វេង) បង្ហា ញពីក្រុ មសន្តិសុខឈរតម្រង់ជួរ និងធ្វើការគោរពចំពោះបុរសម្នា ក់នៅ
ទីតាំង SI12។ រូ បភាពមួយទៀតដែលបានបង្ហោះ នៅលើគណនីបណ្តា ញសង្គមដដែលនោះ បង្ហា ញពីបុរសដដែលនេះកំពុងស្លៀកឯកសណ្ឋា នយោធា
កម្ពុជា នៅក្នុងពិធីមួយនៅប្រទេសវៀតណាម។ ផ្ទៃមុខត្រូវបានធ្វើឱ្យព្រិលដោយអង្គការលើកលែងទោសអន្តរជាតិ។ ប្រភព៖ អង្គការលើកលែងទោស
អន្តរជាតិ អ្នកប្រើប្រាស់ TikTok ឈ្មោះ  NC001 (មិនមែនជាឈ្មោះ អ្នកប្រើប្រាស់ពិតប្រាកដរបស់គាត់ទេ)។

នៅក្នុងករណី ចំនួនបី អង្គការលើកលែងទោសអន្តរជាតិ បានសង្ស័យថាមានសមាជិកនៃកងយោធពលខេមរភូមិន្ទ ឬប៉ូលិស 

បានកាន់អាវុ ធដោយបើកចំហ ខណៈពេលដែលពួកគេស្ថិតនៅក្នុងទីតាំងប្រព្រឹត្តអំពើឆបោក។

រូ បភាពមួយផ្ទាំ ងពីវីដេអូដែលបានបង្ហោះ នៅលើបណ្តា ញសង្គម (ខាងឆ្វេង) បង្ហា ញពីសន្តិសុខម្នា ក់នៅទីតាំង 
Park 8 ដែលជាទីតាំងមួយត្រូវបានអង្គការលើកលែងទោសអន្តរជាតិ កំណត់ថាជាទីតាំងប្រព្រឹត្តអំពើឆបោក
ដែលមានលេខកូដ PV01។ រូ បភាពនៅផ្នែកខាងស្តាំ ខាងលើ បង្ហា ញពីទីតាំងដែលវីដេអូនេះត្រូវបានថត ដោយ
ផ្អែកលើរូ បភាពពីផ្កា យរណប។ រូ បភាពនៅផ្នែកខាងស្តាំ ខាងក្រោម បង្ហា ញពីឡូហ្គោ របស់កងរាជអាវុធហត្ថលើផ្ទៃ
ប្រទេស ដែលអាចមើលឃើញនៅលើអាវយឺតរបស់សន្តិសុខនោះ។ ប្រភព៖ អង្គការលើកលែងទោសអន្តរជាតិ 
និងអ្នកប្រើប្រាស់ TikTok ឈ្មោះ  PV001 (មិនមែនជាឈ្មោះ អ្នកប្រើប្រាស់ពិតប្រាកដរបស់គាត់ទេ)។

ការរកឃើញទាំងនេះបង្ហា ញថា សមាជិកនៃកងកម្លាំ ងយោធា និងនគរបាលដែលកំពុងបំពេញការងារ បានចូលរួ មដោយ

ផ្ទា ល់ក្នុងការផ្តល់សន្តិសុខនៅតាមទីតាំងប្រព្រឹត្តអំពើឆបោកនានា ដែលជាកន្លែងមានការរំលោភសិទ្ធិមនុស្សធ្ងន់ធ្ងរ។ 

ដោយសារតែបុគ្គលិកសន្តិសុខដើរតួនាទីយ៉ា ងសំខាន់ក្នុងការឃុំឃាំង និងធ្វើបាបជនរងគ្រោះនៅខាងក្នុងទីតាំងទាំងនោះ ពួកគេ

អាចនឹងបានចូលរួ មដោយផ្ទា ល់ ជួយសម្រួល ឬត្រូវទទួលរ៉ា ប់រងក្នុងការប្រព្រឹត្តការរំលោភបំពានទាំងនោះ។ ក្នុងន័យទូលំ
ទូលាយជាងនេះ ការរកឃើញទាំងនេះបង្ហា ញយ៉ា ងច្បាស់ថា ការឃុបឃិតគ្នា រវាងអ្នកគ្រប់គ្រងទីតាំងទាំងនោះ និងមន្ត្រី
រដ្ឋ បានជួយឱ្យសកម្មភាពទាំងនេះនៅតែបន្តកើតមាន ទោះបីជាអាជ្ញា ធរបានធ្វើការបង្ក្រា បជាច្រើនលើក និងមានការ

ផ្សព្វផ្សាយយ៉ា ងទូលំទូលាយក៏ដោយ។

ការស្រាវជ្រាវរបស់អង្គការលើកលែងទោសអន្តរជាតិបានរកឃើញថា ការជួញដូរមនុស្ស ពលកម្មដោយបង្ខំ ការប្រើប្រាស់
កម្លាំ ងពលកម្មកុមារ ការធ្វើទារុ ណកម្ម និងការរំំ លោភបំពានផ្សេងទៀតដូចជា ការរំលោភសេពសន្ថវៈ ការដកហូតសេរី
ភាពដោយខុសច្បាប់ និងក្នុងករណី ជាច្រើនទៀត គឺការដាក់ឱ្យធ្វើជាទាសករ បានបន្តកើតមានម្តងហើយម្តងទៀតនៅ

តាមទីតាំងប្រព្រឹត្តអំពើឆបោកនៅក្នុងប្រទេសកម្ពុជា។ ក្រុ មសន្តិសុខដើរតួនាទីយ៉ា ងសំខាន់ក្នុងការរក្សាប្រព័ន្ធនៃការ

រំលោភបំពានទាំងនេះ។

1.6 ក្របខ័ណ្ឌ ច្បាប់ និងការវិ ភាគ

តាមរយៈកំណត់ត្រាអំពីទីតាំងប្រព្រឹត្តអំពើឆបោកនានាដែលអង្គការលើកលែងទោសអន្តរជាតិបានបង្ហា ញថា ក្រុ មសន្តិសុខគឺជា

អ្នកទទួលជនរងគ្រោះពីការជួញដូរនៅពេលពួកគេមកដល់ គ្រប់គ្រងច្រកចេញចូល ទប់ស្កា ត់ការរត់គេចខ្លួន ចាប់យកអ្នកដែល

ព្យាយាមរត់គេចខ្លួនមកវិញ បង្ខំឱ្យអនុវត្តការងារ នាំជនរងគ្រោះទៅកាន់កន្លែងដាក់ទណ្ឌ កម្ម ធ្វើការវាយដំ ឬជួយសម្រប

សម្រួលឱ្យមានការវាយដំ និងការឆក់ដោយចរន្តអគ្គិសនី ព្រមទាំងតាមដានឃ្លាំ មើលអ្នកដែលត្រូវបានឃុំខ្លួននោះជានិច្ច។

សន្តិសុខ ដែលត្រូវបានជួលដោយក្រុ មហ៊ុនសន្តិសុខទាំង៥ រួ មមានក្រុ មហ៊ុនសន្តិសុខលាភសំណាង ស៊ីឃ្យួរឹ ធី ក្រុ មហ៊ុនសន្តិ
សុខ ស៊ីឃ្យូរី ធី រី ស្ប៉ន ក្រុ មហ៊ុនសន្តិសុខ ហ្សេតឌី ស៊ីឃ្យួរឹ ធី ក្រុ មហ៊ុនសន្តិសុខ តារា ស៊ីឃ្យួរឹ ធី និងក្រុ មហ៊ុនសន្តិសុខ បេស 

ស៊ីឃ្យូរឹ ធី ត្រូវបានរកឃើញថាមានជាប់ពាក់ព័ន្ធនឹងទីតាំងប្រព្រឹត្តអំពើឆបោកនានា ដែលអ្នកដែលបានរួ ចខ្លួនពីទីតាំងទាំងនោះ 

បានរៀបរាប់ថាមានការរំលោភសិទ្ធិមនុស្សយ៉ា ងធ្ងន់ធ្ងរ ហើយការរំលោភបំពានទាំងនោះរួ មមាន ការធ្វើទារុ ណកម្ម ពលកម្ម
ដោយបង្ខំ ការឃុំខ្លួនដោយខុសច្បាប់ ការជួញដូរមនុស្ស និងការដាក់ឱ្យធ្វើជាទាសករ។ លើសពីនេះ មានករណី ប្រើប្រាស់
កម្លាំ ងពលកម្មកុមារនៅតាមទីតាំងដែលពាក់ព័ន្ធនឹងក្រុ មហ៊ុន លាភសំណាង ស៊ីឃ្យួរឹ ធី និង បេស ស៊ីឃ្យូរឹ ធី ហើយមានករណី
រំលោភផ្លូវភេទនៅទីតាំងមួយដែលពាក់ព័ន្ធនឹងក្រុ មហ៊ុន ស៊ីឃ្យូរី ធី រី ស្ប៉ន។ ផ្អែកលើភស្តុតាងទាក់ទងនឹងក្រុ មហ៊ុនទាំងប្រាំនេះ 

គេអាចសន្និដ្ឋា នបានថា សន្តិសុខទាំងនោះមិនត្រឹមតែបំពេញតួនាទីការពារសន្តិសុខនៅជុំវិ ញទីតាំងប៉ុណ្ណោះ ទេ ប៉ុន្តែពួកគេថែម

ទាំងជាតួអង្គសំខាន់ដែលធានាឱ្យមានការប្រព្រឹត្តអំពើរំលោភបំពានយ៉ា ងធ្ងន់ធ្ងរទាំងនោះទៀតផង។

ការរំលោភបំពានជាច្រើនដែលបានកត់ត្រានៅក្នុងរបាយការណ៍ នេះ អាចចាត់ទុកជាឧក្រិដ្ឋកម្មទាំងក្រោមច្បាប់អន្តរជាតិ និង

ច្បាប់កម្ពុជា។ បទល្មើសទាំងនោះរួ មមាន បទល្មើសក្នុងការជួញដូរមនុស្ស ការធ្វើទារុ ណកម្ម ការរំលោភសេពសន្ថវៈ ការឃុំខ្លួន

ដោយខុសច្បាប់ និងការដាក់ឱ្យធ្វើជាទាសករ។ សន្តិសុខដែលបានប្រព្រឹត្តអំពើហិង្សាដោយផ្ទា ល់ អាចត្រូវបានចាត់ទុកថាជាជន

ល្មើសផ្ទា ល់។ ចំណែកឯអ្នកដែលអនុវត្តការឃុំខ្លួន រារាំងមិនឱ្យមានការរត់គេចខ្លួន នាំជនរងគ្រោះទៅកាន់បន្ទប់ដាក់ទណ្ឌ កម្ម 

ឬឈរយាមក្នុងអំឡុងពេលដែលមានការរំលោភបំពាន គឺត្រូវបានចាត់ទុកថាបានផ្តល់ជំនួយ ដែលអាចចាត់ថ្នា ក់ជាការសម

គំនិត ឬជាការចូលរួ មដោយចេតនាក្នុងបទល្មើសដែលប្រព្រឹត្តឡើងដោយក្រុ មមួយដែលមានគោលបំណងរួ មគ្នា ។ សម្រាប់អ្នក

គ្រប់គ្រង និងថ្នា ក់ដឹកនាំនៃក្រុ មហ៊ុនសន្តិសុខទាំងនេះ ពួកគេអាចនឹងត្រូវទទួលខុសត្រូវក្នុងនាមជាអ្នកមានឋានៈខ្ពស់ជាង។ 

លើសពីនេះ ក្រោមច្បាប់កម្ពុជា ក្រុ មហ៊ុនសន្តិសុខទាំងនោះផ្ទា ល់ក៏អាចនឹងត្រូវទទួលខុសត្រូវព្រហ្មទណ្ឌ ក្នុងនាមជាអង្គភាព

ដែលបានចុះបញ្ជីស្របច្បាប់ផងដែរ។ ការធ្វើទារុ ណកម្ម និងការដាក់ឱ្យធ្វើជាទាសករ គឺជាបទល្មើសក្រោមច្បាប់អន្តរជាតិ ដែល

អាចត្រូវបានចាត់វិ ធានការផ្លូវច្បាប់ក្រោមគោលការណ៍ យុត្តា ធិការសកល។ ចំណែកឯបទល្មើសជួញដូរមនុស្សវិ ញ រដ្ឋដែលមាន

ពលរដ្ឋជាជនរងគ្រោះ ឬជាជនល្មើស ក៏អាចចាត់វិ ធានការផ្លូវច្បាប់លើករណី ទាំងនោះបានដែរ។

ក្រោមច្បាប់សិទ្ធិមនុស្សអន្តរជាតិ កម្ពុជាមានកាតព្វកិច្ចការពារបុគ្គលទាំងអស់ដែលនៅក្នុងដែនដីរបស់ខ្លួនពីការរំលោភសិទ្ធិ
មនុស្ស រួ មទាំងការរំលោភបំពានដែលប្រព្រឹត្តដោយក្រុ មហ៊ុនឯកជន។ កម្ពុជាក៏មានកាតព្វកិច្ចឆ្លើយតបប្រកបដោយប្រសិទ្ធភាព

នៅពេលមានហេតុការណ៍ បែបនេះកើតឡើង ដោយធ្វើការស៊ើបអង្កេតលើអង្គហេតុ នាំយកអ្នកដែលបានប្រព្រឹត្តបទល្មើសមក

ទទួលទោស និងធានាឱ្យមានដំណោះស្រាយ ឬសំណងសម្រាប់ជនរងគ្រោះ។ អង្គការលើកលែងទោសអន្តរជាតិបានសន្និដ្ឋា ន

ថា កម្ពុជាបានបរាជ័យក្នុងការការពារជនរងគ្រោះពីការរំលោភបំពានទាំងនេះ។ ទោះបីជាមានភស្តុតាងជាច្រើនដែល

បង្ហា ញពីទំនាក់ទំនងរវាងក្រុ មហ៊ុនសន្តិសុខ និងទីតាំងប្រព្រឹត្តអំពើឆបោកនានាដែលរកឃើញថាមានការរំលោភសិទ្ធិមនុស្ស

ធ្ងន់ធ្ងរបានកើតមាននៅក្នុងទីតាំងទាំងនោះក៏ដោយ ក៏អង្គការលើកលែងទោសអន្តរជាតិ មិនបានឃើញមានការស៊ើបអង្កេត

ណាមួយទៅលើក្រុ មហ៊ុនដែលបានលើកឡើងនៅក្នុងរបាយការណ៍ នេះ ដែលរួ មមានថ្នា ក់ដឹកនាំរបស់ក្រុ មហ៊ុនទាំងនោះ ឬ

បណ្តា ញពាក់ព័ន្ធផ្សេងទៀតឡើយ។ ការឆ្លើយតបរបស់រដ្ឋា ភិបាលក៏មិនបានបង្ហា ញពីការស៊ើបអង្កេតណាមួយក្នុងន័យនេះដែរ។ 

ទំនួលខុសត្រូ វរបស់ក្រុ មហ៊ុនសន្តិសុខ

ទំនួលខុសត្រូ វរបស់អាជ្ញា ធរកម្ពុជា

ភស្តុតាងទាំងនោះក៏បានបង្ហា ញផងដែរអំពីការបរាជ័យក្នុងការគ្រប់គ្រងអ្នកផ្តល់សេវាសន្តិសុខឯកជន ការត្រួតពិនិត្យការប្រើ
ប្រាស់អាវុ ធ ការស៊ើបអង្កេតលើទំនាក់ទំនងរវាងក្រុ មហ៊ុនសន្តិសុខ និងសមាជិកកងកម្លាំ ងយោធា ឬប៉ូលិស ឬការនាំយកអ្នក

ដែលមានការពាក់ព័ន្ធនឹងឧស្សាហកម្មឆបោក មកទទួលខុសត្រូវតាមផ្លូវច្បាប់។

លើសពីនេះ ក្នុងករណី ដែលមានសមាជិកកងកម្លាំ ងយោធា និងប៉ូលិសចូលរួ មពាក់ព័ន្ធ ការទទួលខុសត្រូវរបស់កម្ពុជាមិនមែន

កំណត់ត្រឹមតែជាការខកខានមិនបានអនុវត្តការយកចិត្តទុកដាក់ត្រឹមត្រូវ ប៉ុណ្ណោះ ទេ។ ក្រោមច្បាប់អន្តរជាតិដែលមានលក្ខណៈ

ជាទំនៀមទម្លា ប់ ឬបទដ្ឋា នគតិយុត្តដែលត្រូវបានទទួលស្គា ល់ជាសកល សកម្មភាពរបស់មន្ត្រីប៉ូលិស និងយោធា ក្នុងនាមជា

ស្ថា ប័នរបស់រដ្ឋ ត្រូវបានចាត់ទុកថាជាសកម្មភាពរបស់រដ្ឋ ទោះបីជាពួកគេបានធ្វើលើសពីអំណាចរបស់ខ្លួន ឬល្មើសនឹងការ

ណែនាំក៏ដោយ ដរាបណាសកម្មភាពនោះធ្វើឡើងក្នុងឋានៈជាមន្ត្រីរដ្ឋ ឬក្នុងលក្ខណៈដែលហាក់ដូចជាមានសិទ្ធិអំណាចផ្លូវការ។ 

ក្នុងករណី ដែលមន្ត្រីរដ្ឋបានចូលរួ ម សម្របសម្រួល ឬការពារការរំលោភបំពាននៅក្នុងទីតាំងប្រព្រឹត្តអំពើឆបោក ការទទួលខុស

ត្រូវរបស់កម្ពុជាមិនមែនមានត្រឹមតែជាការខកខានមិនបានអនុវត្តការយកចិត្តទុកដាក់ត្រឹមត្រូវប៉ុណ្ណោះ ទេ ប៉ុន្តែជាការទទួលខុស

ត្រូវដោយផ្ទា ល់ចំពោះការរំលោភបំពានទាំងនោះតែម្តង។ លើកលែងតែក្នុងករណី មួយចំនួនតូច ដូចជាការចាប់ខ្លួនលោក លី 

គួង (Ly Kuong) ជាដើម ក្រុ មហ៊ុនជាច្រើន បុគ្គលដែលមានតួនាទីខ្ពស់ និងអ្នកដែលមានទំនាក់ទំនងនយោបាយផ្សេងទៀត 

ដែលជាប់ពាក់ព័ន្ធនឹងឧស្សាហកម្មទីតាំងប្រព្រឹត្តអំពើឆបោក ហាក់ដូចជាមិនត្រូវបានប៉ះពាល់ដោយច្បាប់ឡើយ។ ស្ថា នភាព

នេះបានរួ មចំណែកបង្កើតឱ្យមាននិទណ្ឌ ភាព (ភាពគ្មា នទោសពៃរ៍) ដែលអាចអនុញ្ញា តឱ្យឧស្សាហកម្មនេះបន្តដំណើ រការត

ទៅទៀតបាន។

នៅក្នុងលិខិតឆ្លើយតបទៅកាន់អង្គការលើកលែងទោសអន្តរជាតិ ចុះថ្ងៃទី១៦ ខែតុលា ឆ្នាំ ២០២៦ ក្រសួងមហាផ្ទៃកម្ពុជាបាន

បញ្ជា ក់ថា ចន្លោះ ថ្ងៃទី១ ខែកក្កដា ឆ្នាំ ២០២៥ ដល់ថ្ងៃទី៣១ ខែសីហា ឆ្នាំ ២០២៦ អាជ្ញា ធរបាន «បង្ក្រា បទីតាំងប្រព្រឹត្តអំពើ
ឆបោកតាមអនឡាញសរុ បចំនួន ៨៣២កន្លែង» និងបានបញ្ជូន «ជនសង្ស័យចំនួន ៣ ៤៧៧នាក់ (ក្នុងនោះមានជនជាតិកម្ពុជា

ចំនួន ៤៩១នាក់) ព្រមទាំងសំណុំ រឿងចំនួន ៤៤៦ ទៅកាន់តុលាការ»។ ក្រសួងបានលើកឡើងថា សកម្មភាពនេះបង្ហា ញថា 

ច្បាប់ត្រូវបានអនុវត្ត «ដោយមិនគិតពីឋានៈ ឬកម្រិតនៃការទទួលខុសត្រូវឡើយ រួ មទាំងក្រុ មហ៊ុន និងភ្នា ក់ងារសន្តិសុខឯកជន

ផងដែរ»។ តួលេខទាំងនេះរួ មមានសន្តិសុខចំនួន ១០នាក់ ដែលត្រូវបានបញ្ជូនទៅតុលាការក្រោយការបង្ក្រា បមួយនៅក្រុ ង

ប៉ោ យប៉ែត និងភ្នា ក់ងារសន្តិសុខឯកជនចំនួន ៦នាក់ ដែលត្រូវបានឃាត់ខ្លួនពីបទប្រើប្រាស់អាវុ ធខុសច្បាប់។ ក្រសួងក៏បាន

រាយការណ៍ ផងដែរថា «មន្ត្រីនគរបាលចំនួន ៧៧នាក់ បានទទួលវិធានការវិ ន័យយ៉ា ងតឹងរ៉ឹ ង» ហើយអង្គភាពប្រឆាំងអំពើពុក

រលួយបាន «ឃាត់ខ្លួនជនសង្ស័យចំនួន ១៧នាក់ ដែលជាមន្ត្រីនគរបាល មន្ត្រីយោធា និងមន្ត្រីរាជការ» ដោយបានបញ្ជូនសំណុំ
រឿងចំនួន ៤ ទៅកាន់តុលាការ ពាក់ព័ន្ធនឹងការឃុបឃិតជាមួយក្រុ មឧក្រិដ្ឋជន។ ដោយចាត់ទុកវិ ស័យសន្តិសុខឯកជនថាជា 

«កម្លាំ ងគាំទ្រដល់នគរបាលជាតិ» ក្រសួងបានកំណត់ថា ការងារអាទិភាពមួយគឺ «ការពង្រឹងការគ្រប់គ្រង និងការត្រួតពិនិត្យ

ក្រុ មហ៊ុនសន្តិសុខឯកជន [...] ដើម្បីទប់ស្កា ត់កុំឱ្យសេវាកម្មសន្តិសុខត្រូវបានយកទៅប្រើប្រាស់ក្នុងគោលបំណងខុសច្បាប់»។

ទោះបីជាក្រសួងមហាផ្ទៃបានរាយការណ៍ អំពីសកម្មភាពអនុវត្តច្បាប់យ៉ា ងសកម្មក៏ដោយ ក៏លិខិតឆ្លើយតបនោះមិនបានបញ្ជា ក់
អំពីការស៊ើបអង្កេតណាមួយទៅលើក្រុ មហ៊ុនសន្តិសុខ បុគ្គលិកយោធា និងនគរបាល ឬបណ្តា ញអាជីវកម្មដែលត្រូវបានលើក

ឡើងនៅក្នុងរបាយការណ៍ នេះឡើយ។ លើសពីនេះ ក៏មិនបានបង្ហា ញដែរថា តើមានដាក់ទោសទណ្ឌ  ឬកាត់ទោសណាមួយពាក់
ព័ន្ធនឹងការធ្វើទារុ ណកម្ម ការបង្ខំឱ្យធ្វើការ ឬការជួញដូរមនុស្សនោះទេ ហើយក៏មិនបានបញ្ជា ក់ដែរថា តើមានជនរងគ្រោះពី
អំពើជួញដូរមនុស្សស្ថិតនៅក្នុងចំណោមអ្នកដែលត្រូវបានចោទប្រកាន់តាមផ្លូវច្បាប់ដែរឬទេ។ ខ្លឹមសារទាំងស្រុ ងនៃលិខិត

ឆ្លើយតបនេះ ត្រូវបានដាក់បញ្ចូលនៅក្នុងឧបសម្ព័ន្ធ៣។

ក្រុ មហ៊ុនផ្តល់សេវាកម្មសន្តិសុខ និងបុគ្គលិកសន្តិសុខដែលត្រូវបានជួលដោយក្រុ មឧក្រិដ្ឋកម្មឆ្លងដែន មានតួនាទីសំខាន់ណាស់
សម្រាប់ដំណើ រការនៃទីតាំងប្រព្រឹត្តអំពើឆបោក។ ក្រុ មហ៊ុនទាំងនេះ និងបុគ្គលិករបស់ពួកគេ ក៏មានទំនាក់ទំនងយ៉ា ងទូលំ
ទូលាយជាមួយបណ្តា ញផ្សេងទៀតផងដែរ រួ មមានសមាជិកកងកម្លាំ ងយោធា និងនគរបាល បុគ្គលដែលមានឥទ្ធិពល

នយោបាយ ព្រមទាំងបុគ្គលដែលមានអំណាចក្នុងវិ ស័យនយោបាយ និងធុរកិច្ច។ ទោះបីជាមានការរាយការណ៍ ជាសាធារណៈ

អស់រយៈពេលជាច្រើនឆ្នាំ មកហើយក្តី ក៏អាជ្ញា ធរកម្ពុជាខកខានមិនបានធ្វើការស៊ើបអង្កេតលើក្រុ មហ៊ុនទាំងនេះ ឬបណ្តា ញ

ការពារដែលនៅជុំវិ ញពួកគេនោះឡើយ។

ការទាមទារឱ្យមានការទទួលខុសត្រូវ គឺជារឿងចាំបាច់បំផុតសម្រាប់ជនរងគ្រោះ និងអ្នកដែលបានរួ ចខ្លួនពីការរំលោភសិទ្ធិ
មនុស្សធ្ងន់ធ្ងរ។ ជនទាំងឡាយណាដែលបានប្រព្រឹត្ត សម្របសម្រួល ឬបានចូលរួ មដោយដឹងខ្លួននៅក្នុងការរំលោភបំពានទាំង

នេះ ត្រូវតែត្រូវបានកំណត់អត្តសញ្ញា ណ ហើយប្រសិនបើមានភស្តុតាងគ្រប់គ្រាន់ដែលអាចទទួលយកបានតាមផ្លូវច្បាប់ ពួកគេ

ត្រូវតែត្រូវបាននាំយកទៅកាត់ទោសនៅក្នុងដំណើ រការជំនុំជម្រះដោយយុត្តិធម៌ (ដោយមិនមានការដាក់ទោសប្រហារជីវិ ត

ឡើយ)។ អ្នកដែលបានរួ ចខ្លួន ក៏ត្រូវទទួលបានវិធានការដោះស្រាយប្រកបដោយប្រសិទ្ធភាព និងការផ្តល់សំណងពេញលេញពី
សំណាក់ក្រុ មហ៊ុនសន្តិសុខ និងរដ្ឋា ភិបាលកម្ពុជា ដែលនេះជាការទទួលខុសត្រូវចំពោះការបរាជ័យក្នុងការការពារពួកគេ រួ មទាំង

ករណី ដែលមន្ត្រីរបស់រដ្ឋផ្ទា ល់បានចូលរួ មក្នុងការរំលោភបំពានទាំងនោះផងដែរ។

ការទាមទារឱ្យមានការទទួលខុសត្រូវបែបនេះ ក៏ជាកត្តា ដែលមិនអាចខ្វះបានសម្រាប់រាល់កិច្ចខិតខំប្រឹងប្រែងដែលផ្តល់ភាពជឿ

ជាក់ និងនិរន្តរភាព ក្នុងគោលបំណងបញ្ឈប់ឧស្សាហកម្មទីតាំងប្រព្រឹត្តអំពើឆបោកតាមប្រព័ន្ធអនឡាញនៅក្នុងប្រទេសកម្ពុជា។ 

ទោះបីជាប្រតិបត្តិការចុះបង្ក្រា បអាចរំខានដល់ដំណើ រការរបស់ទីតាំងប្រព្រឹត្តអំពើឆបោកទាំងនោះជាបណ្តោះ អាសន្ន ជួយ

រំដោះជនរងគ្រោះ ពេលខ្លះឈានដល់ការបិទទីតាំង ឬបង្ខំឱ្យក្រុ មឧក្រិដ្ឋជនផ្លា ស់ប្តូរទីតាំងក៏ដោយ ប៉ុន្តែប្រសិនបើគ្មា នការស៊ើប

អង្កេតស៊ីជម្រៅបន្ថែមទៀតទេនោះ វានឹងមិនអាចរំលាយចោលនូវហេដ្ឋា រចនាសម្ព័ន្ធសន្តិសុខ និងបណ្តា ញការពារដែលឧស្សាហ

កម្មនេះពឹងផ្អែកលើនោះឡើយ ហើយឧស្សាហកម្មទីតាំងប្រព្រឹត្តអំពើឆបោកតាមប្រព័ន្ធអនឡាញនេះក៏អាចនឹងវិ លត្រឡប់មក

ដំណើ រការឡើងវិ ញបានដែរ។

ធ្វើការស៊ើបអង្កេតជាបន្ទា ន់ ដោយឯករាជ្យ និងមិនលំអៀង ព្រមទាំងផ្តល់ធនធានគ្រប់គ្រាន់ ក្នុងការស៊ើបអង្កេតទៅលើ
តួនាទីរបស់ក្រុ មហ៊ុនសន្តិសុខឯកជននៅក្នុងឧស្សាហកម្មទីតាំងប្រព្រឹត្តអំពើឆបោកក្នុងប្រទេសកម្ពុជា រួ មទាំងក្រុ មហ៊ុន

ដែលបានលើកឡើងនៅក្នុងរបាយការណ៍ នេះ និងក្រុ មហ៊ុនផ្សេងទៀតដែលកំពុងប្រតិបត្តិការនៅក្នុងទីតាំងប្រព្រឹត្តអំពើ
ឆបោកទាំងនោះ។

ផ្អា កអាជ្ញា ប័ណ្ណរបស់ក្រុ មហ៊ុនសន្តិសុខទាំងឡាយណាដែលមានភស្តុតាងគួរឱ្យជឿជាក់ថាបានពាក់ព័ន្ធនឹងការរំលោភ

សិទ្ធិមនុស្សធ្ងន់ធ្ងរ រហូតទាល់តែមានការស៊ើបអង្កេតប្រកបដោយប្រសិទ្ធភាព ហើយត្រូវដកហូតអាជ្ញា ប័ណ្ណចោល 

ប្រសិនបើរកឃើញថាក្រុ មហ៊ុនទាំងនោះបានប្រព្រឹត្ត បានសម្របសម្រួល ឬបានចូលរួ មដោយដឹងខ្លួនក្នុងការរំលោភ

សិទ្ធិមនុស្ស។

ធ្វើការស៊ើបអង្កេតលើសមាជិកទាំងអស់នៃកងយោធពលខេមរភូមិន្ទ (RCAF) នគរបាលជាតិកម្ពុជា កងរាជអាវុ ធហត្ថ 

និងស្ថា ប័នសន្តិសុខរដ្ឋ ឬស្ថា ប័នអនុវត្តច្បាប់ផ្សេងទៀតទាំងឡាយណា ដែលមានការសង្ស័យគួរឱ្យជឿជាក់ថា ជាម្ចា ស់ 

1.7 សេចក្តីសន្និដ្ឋា ន

1.8 អនុសាសន៍
ជូនចំពោះអាជ្ញា ធរកម្ពុជា

អ្នកគ្រប់គ្រង អ្នកជ្រើសរើ សបុគ្គលិក អ្នកបណ្តុះ បណ្តា ល អ្នកត្រួតពិនិត្យ ឬជាបុគ្គលិកធ្វើការឱ្យក្រុ មហ៊ុនសន្តិសុខ

ឯកជនដែលមានជាប់ពាក់ព័ន្ធនឹងទីតាំងប្រព្រឹត្តអំពើឆបោក។

ធ្វើការស៊ើបអង្កេតដោយទូលាយលើបណ្តា ញដែលជួយសម្រួលដល់ដំណើ រការនៃទីតាំងប្រព្រឹត្តអំពើឆបោក រួ មមាន

ក្រុ មហ៊ុនសន្តិសុខ កាស៊ីណូ  ម្ចា ស់អចលនទ្រព្យ អ្នកអភិវឌ្ឍន៍អចលនទ្រព្យ អ្នកជ្រើសរើ សបុគ្គលិក មនុស្សមួយចំនួន

ក្នុងវិ ស័យហិរញ្ញវត្ថុ អ្នកផ្តល់សេវាទូរគមនាគមន៍ និងបុគ្គលដែលមានឥទ្ធិពលនយោបាយ។

បញ្ឈប់ជាបន្ទា ន់នូវការផ្តល់សេវាកម្មនៅទីតាំងណាមួយដែលមានការឃុំខ្លួនដោយខុសច្បាប់ ការជួញដូរមនុស្ស ការ

បង្ខំឱ្យធ្វើការ ការធ្វើទារុ ណកម្ម ឬការរំលោភសិទ្ធិមនុស្សធ្ងន់ធ្ងរផ្សេងទៀត។

ផ្តល់ ឬចូលរួ មផ្តល់ដំណោះស្រាយប្រកបដោយប្រសិទ្ធភាពចំពោះការរំលោភសិទ្ធិមនុស្សទាំងអស់ដែលទទួលរងគ្រោះ

ដោយជនរងគ្រោះដោយសារក្រុ មហ៊ុនសន្តិសុខ។

ជំរុ ញឱ្យកម្ពុជាធ្វើការស៊ើបអង្កេតជាបន្ទា ន់ ដោយមិនលំអៀង និងឯករាជ្យ ទៅលើក្រុ មហ៊ុន ថ្នា ក់ដឹកនាំក្រុ មហ៊ុន និង

មន្ត្រីរដ្ឋ ដែលមានជាប់ពាក់ព័ន្ធនឹងទីតាំងប្រព្រឹត្តអំពើឆបោក តាមរយៈយន្តការជាតិ និងអន្តរជាតិ ជាជាងការវាយតម្លៃ
វឌ្ឍនភាពដោយផ្អែកលើចំនួននៃការចុះបង្ក្រា ប ការចាប់ខ្លួន ឬការបណ្តេ ញជនបរទេសចេញពីប្រទេស។

ពិនិត្យឡើងវិ ញនូវកិច្ចសហប្រតិបត្តិការលើវិ ស័យអនុវត្តច្បាប់ យោធា ហិរញ្ញវត្ថុ និងសន្តិសុខ ជាមួយស្ថា ប័ន និងបុគ្គល

នៅកម្ពុជា ដែលមានភស្តុតាងគួរឱ្យជឿជាក់ថាបានជួយសម្រួល ឬការពារទីតាំងប្រព្រឹត្តអំពើឆបោក។

អនុវត្តយុត្តា ធិការ—រួ មទាំងយុត្តា ធិការសកល ឬយុត្តា ធិការផ្សេងទៀតដែលគ្របដណ្ដ ប់លើករណី ក្រៅដែនដី (ក្នុង

ករណី ដែលអាចធ្វើទៅបាន)—ទៅលើក្រុ ម ក្រុ មហ៊ុន និងបុគ្គលនានា ដែលត្រូវបានសង្ស័យថាមានការទទួលខុសត្រូវ

Amnesty International’s new report shows how private security companies were 

central to the operation of Cambodia’s scamming compounds and the serious 

human rights abuses committed within them. Drawing on research across 86 

compounds, interviews with more than 150 survivors, site visits, social media 

analysis and other evidence, Amnesty International found that guards were not 

merely protecting premises but playing key roles in confining trafficked people, 

preventing escape, enforcing forced labour, and, in some cases, directly 

participating in torture and other ill-treatment. The report identifies five security 

companies linked to at least 23 scamming compounds and documents evidence 

connecting some of these companies to politically connected business actors, 

military personnel and police officers.

The report further finds links between serving members of the Cambodian military 

and police and at least 22 scamming compounds, raising concerns about official 

complicity and the failure of authorities to effectively dismantle the industry despite 

repeated crackdowns. Amnesty International concludes that security companies, 

individual guards, company executives and relevant state actors should be 

investigated for their possible role in trafficking, torture, deprivation of liberty, 

enslavement and other crimes. It calls on the Cambodian government to investigate 

security companies and state officials linked to the compounds, hold those 

responsible accountable, provide remedies to victims and survivors and address the 

wider networks of protection and support that enabled the scamming industry to 

flourish.

